
Türkmenistanyň Prezidenti SERDAR BERDIMUHAMEDOW:
– Türkmenistanyň Senagatçylar we telekeçiler birleşmesiniň agzalarynyň 

gysga döwrüň içinde özlerine bildirilen ynamy ödäp, abraýly netijeleri 
gazanmagy başarandyklary buýsançly ýagdaýdyr.

Häzirki döwürde milli ykdysadyýetimiziň 
döwlete dahylsyz ulgamyny ösdürmek, te­

lekeçilik başlangyçlaryny goldamak döwlet sy­
ýasatynyň ileri tutulýan ugurlarynyň biri bolup 
durýar. Şunuň bilen baglylykda, dünýäniň ösen 
tejribesinden ugur alnyp, hususy ulgamyň yk­
dysadyýetimizde eýeleýän ornunyň berkidil­
megine aýratyn ähmiýet berilýär. Munuň özi 

türkmen telekeçileriniň dürli ugurlar, şol sanda 
azyk we beýleki harytlaryň önümçiligi boýunça 
belent sepgitleri eýelemegine giň ýol açýar.

Paýtagtymyzyň gözel künjekleriniň birinde 
ýerleşýän Söwda-senagat edarasynda gura­
lan sergide görkezilýän dürli önümler barada 
Ministrler Kabinetiniň Başlygynyň orunbasary 
Ç.Gylyjow hem-de ýurdumyzyň Senagatçylar we 

telekeçiler birleşmesiniň başlygy D.Hudaýberdi­
ýew hormatly Prezidentimize hasabat berdiler.

Bu gün Senagatçylar we telekeçiler birleş­
mesi ýurdumyzyň hususy işewürliginiň we­
killeriniň 27 müňden gowragyny özünde jem­
leýär. Sergide Senagatçylar we telekeçiler 
birleşmesiniň düzümleýin edaralary, «Rysgal» 
paýdarlar täjirçilik banky, paýtagtymyzda hem-

de welaýatlarda giň gerimli döwlet taslamalary­
ny durmuşa geçirýän iri kärhanalardyr hojalyk 
jemgyýetleri öz diwarlyklaryny gurnadylar.

Hormatly Prezidentimiz sergide görkezilýän 
önümler bilen tanyşlygynyň dowamynda «Rys­
gal» paýdarlar täjirçilik bankynyň, «Seljeriş we 
tehnologiýalar merkeziniň» diwarlyklarynda be­
ýan edilýän hem-de bu düzümleriň sazlaşykly 
ösüşi barada gürrüň berýän maglumatlar bilen 
içgin tanyşdy. Döwlet Baştutanymyz telekeçile­
riň ykdysadyýetimiziň okgunly ösüşinde möhüm 
orun eýeleýändigini belledi we hususyýetçiligiň 
mundan beýläk-de höweslendirilmegi ugrun­
da zerur tagallalaryň ediljekdigine ünsi çekdi. 
Munuň özi «Berkarar döwletiň täze eýýamy­
nyň Galkynyşy: Türkmenistany 2022–2052-nji 
ýyllarda durmuş-ykdysady taýdan ösdürmegiň 
Milli maksatnamasynda» görkezilen wezipele­
riň üstünlikli ýerine ýetirilmeginde has-da mö­
hümdir diýip, hormatly Prezidentimiz nygtady.

Döwlet Baştutanymyz sergide görkezilýän 
önümler bilen tanyşlygynyň dowamynda ýo­
kary hilli önümleri öndürip, ýurdumyzda we 
daşary döwletlerde meşhurlyk gazanan «Ha­
sar», «Misgär», «Duýgy», «Altyn ýunus» kär­
hanalarynyň, «Bars», «Kindi», «Oguzhan», 
«Ak gar», «Datmeni» söwda nyşanly süýji-kö­
ke öndürýän telekeçileriň görkezýän önümle­
riniň görnüşleri bilen gyzyklandy.

Soňky ýyllarda ýurdumyzda «Talhan» we «To­
mus» haryt nyşanly önümler sarp edijileriň uly 
isleginden peýdalanýan azyk harytlarynyň ha­
tarynda öz ornuny barha pugtalandyrýar. «Tal­
han» söwda nyşanly çörek we çörek önümleri 
ýurdumyzda geçirilýän baýramçylyklaryň, bag­
tyýar halkymyzyň toý-baýramlarynyň we saha­
watly desterhanlaryň baş bezegine öwrüldi. 

Hormatly Prezidentimiz «Täze aý» hoja­
lyk jemgyýetiniň ýolbaşçysy G.Orazow bilen 
gürrüňdeş bolup, telekeçi tarapyndan öndü­
rilýän önümleriň görnüşleri, hili hem-de azyk 
harytlarynyň ýokumlylygy bilen gyzyklandy.

Bu ugurda ýeterlik tejribe toplan işewür 
hojalyk jemgyýetiniň gaýtadan işleýän kärha­
nalarynda içerki we daşarky bazarlarda ýer­
lenilýän ýokary hilli et-süýt hem-de süýji-köke 
önümleriniň öndürilýändigini gürrüň berdi. 
Hojalyk jemgyýetiniň 18 müňden gowrak söw­
da nokady bolup, onuň düzümlerinde 4 müňe 
golaý işgär zähmet çekýär. «Täze aý» haryt ny­
şanly önümler içerki bazara we daşary ýurt­
lara ugradylýar. Şeýle hem işewür hasabatyň 
dowamynda hojalyk jemgyýetine degişli 500 
sany ýöriteleşdirilen awtoulagyň bardygyny, 
olaryň taýýar önümleri söwda nokatlaryna 
bökdençsiz ýetirýändigini aýdyp, hojalyk jem­
gyýetiniň gaýtadan işleýän kärhanalarynda 
her günde 100 tonnadan gowrak azyk harytla­
rynyň öndürilýändigini habar berdi.

Telekeçi häzirki döwürde ýurdumyzda husu­
syýetçiligiň ösdürilmegi ugrunda döwlet dere­
jesinde alada edilýändigi, telekeçilere hemme­
taraplaýyn goldaw berilýändigi üçin hormatly 

Prezidentimize tüýs ýürekden hoşallyk bildirdi we 
öz öňlerinde goýlan wezipeleriň üstünlikli ýerine 
ýetirilmegi ugrunda mundan beýläk-de ähli zerur 
tagallalary gaýgyrmajakdyklaryna ynandyrdy.

Ýurdumyzyň telekeçileriniň süýt, şöhlat 
önümleriniň täze görnüşlerini öndürýändigi­
ni, doňdurmalaryň, şerbetli içgileriň hem-de 
örän köp görnüşli şireli suwlaryň hil babatda 
ýokary halkara ülňülere doly kybap gelýän­
digini bellemeli. Bu ugurda «Ak gar», «Aý 
aýdyň», «Oguzhan» haryt nyşanly önümler 
ýurdumyzyň bazarlarynda bolşy ýaly, halkara 
bazarlarda-da geçginli harytlara öwrüldi. 

Hormatly Prezidentimiz ýurdumyzyň teleke­
çileri tarapyndan ýetişdirilýän gök önümleriň 
we miweleriň gaýtadan işlenilmeginiň ähmi­
ýetlidigini belläp, oba hojalyk önümlerini ön­
dürmekde hem-de gaýtadan işlemekde aýratyn 
işjeňlik görkezýän «Sahabatly» haryt nyşanly 
azyk önümleriniň görnüşleri bilen tanyşdy.

Döwlet Baştutanymyz häzirki döwürde 
ýurdumyzda azyk bolçulygyny üpjün etmek 
bilen bir hatarda, öndürilýän önümleriň eko­
logiýa taýdan ýokary derejä, hil babatda bil­
dirilýän talaplara laýyk gelmegi ugrunda ze­
rur tagallalaryň edilmelidigini belledi. Munuň 
özi milli önümleriň bolçulygyny üpjün etmek 
hem-de ýurdumyzyň eksport kuwwatyny art­
dyrmak babatda aýratyn ähmiýetlidir diýip, 
hormatly Prezidentimiz aýtdy.

Sergide «Rowaçly sähra», «Ýunus», «Para­
hat» kärhanalarynyň önümlerine uly orun ber­
lipdir. Ýerli arassa çig maldan öndürilen dürli 
görnüşli önümleriň hiliniň we ekologiýa taýdan 
arassalygynyň derejesine ýokary baha berilýär.

Häzirki döwürde türkmen telekeçileriniň 
dünýäde ilkinjileriň hatarynda pagta çigidin­
den mesge ýagyny öndürip başlamagy aýra­
tyn guwandyryjydyr. Munuň özi ýurdumyzyň 
işewür düzümleriniň häzirki zamanyň ösen 
tejribesinden ugur alyp, önümçilige täzeçil 
usullary we sanly tehnologiýalary işjeň or­
naşdyrýandygynyň netijesidir.

Döwlet Baştutanymyz wise-premýer Ç.Gy­
lyjowa hem-de Senagatçylar we telekeçiler bir­
leşmesiniň başlygy D.Hudaýberdiýewe ýurdu­
myzda ýokary hilli we ekologiýa talaplara doly 
laýyk gelýän azyk önümleriniň önümçiliginiň 
artdyrylmagy, bu işde telekeçileriň has-da iş­
jeňlik görkezmegi bilen baglanyşykly meselele­
riň yzygiderli gözegçilikde saklanylmalydygyny 
belledi we bu babatda anyk görkezmeleri berdi.

Sergide «Nurly meýdan», «Arçalyk» haryt 
nyşanly önümleriň dürli görnüşleri we beýle­
kiler görkezilýär. Munuň özi ýurdumyzyň te­
lekeçileriniň öndürýän önümleriniň görnüşle­
riniň yzygiderli artdyrylýandygyny aňladýar.

Bu ýerde durmuş himiýasy önümleriniň dür­
li görnüşleri hödürlenilýär. Sintetik ýuwujylar, 
zyýansyzlandyryjy serişdeler, kosmetika we 
parfýumeriýa ulgamynda önüm öndürýän «Täç 
hil» kompaniýasy ýurdumyzyň bazarlarynda 
täze önümleri bilen meşhurlyk gazanýar. 2

Ýurdumyzda telekeçiligiň 
hemmetaraplaýyn ösdürilmegi, 
häzirki zaman bazar gurallarynyň 
giňden ornaşdyrylmagynyň hasabyna 
hususy ulgamyň ornunyň berkidilmegi 
hormatly Prezidentimiz Serdar 
Berdimuhamedowyň amala aşyrýan 
durmuş-ykdysady syýasatynyň ileri 
tutulýan ugurlarynyň biridir.

Ba­zar yk­dy­sa­dy­ýe­tin­de hu­su­sy eýe­çi­li­giň 
döw­re­bap gör­nüş­le­ri­ne geç­mek mö­hüm 

ugur­la­ryň bi­ri­dir. Te­le­ke­çi­ler di­ňe bir döw­le­ti­
mi­ziň azyk ga­raş­syz­ly­gy­ny pug­ta­lan­dyr­ma­ga 
sal­dam­ly go­şant goş­mak bi­len çäk­len­män, eý­
sem, öz öň­le­rin­de goý­lan we­zi­pe­le­ri çöz­mä­
ge – Türk­me­nis­ta­ny da­şa­ry ýurt­lar­dan azyk 
önüm­le­ri­ni ge­tir­me­gi azald­ýan, şol önüm­le­ri 
beý­le­ki ýurt­la­ra iber­ýän ýur­da öwür­mä­ge ça­

lyş­ýar­lar. Hu­su­sy önüm ön­dü­ri­ji­ler oba ho­ja­
lyk pu­da­gy­ny öz­gert­mä­ge sal­dam­ly go­şant 
goş­mak bi­len, ho­ja­ly­gy ýö­ret­me­giň in­no­wa­
si­on usul­la­ry­ny ulan­ýar­lar, tä­ze teh­no­lo­gi­ýa­
la­ry or­naş­dyr­ma­gyň, su­wa­rym­ly ýer­le­ri öz­leş­
dir­me­giň, şol ýer­ler­de goş­ma­ça oba ho­ja­lyk 
ekin­le­ri­ni ek­me­giň hem-de ýy­lyň do­wa­myn­da 
gök önüm­le­ri ýe­tiş­dir­mä­ge müm­kin­çi­lik ber­
ýän ýy­la­dyş­ha­na ho­ja­lyk­la­ry­ny dö­ret­me­giň 

ha­sa­by­na ekin­le­riň ha­syl­ly­ly­gy­nyň ýo­kar­lan­
dy­ryl­ma­gy­ny üp­jün ed­ýär­ler. Mu­nuň özi içer­ki 
ba­zar­la­ry önüm­ler­den dol­dur­ma­ga hem-de 
da­şa­ry ýurt­la­ra ibe­ril­ýän önüm­le­riň möç­ber­
le­ri­ni art­dyr­ma­ga müm­kin­çi­lik ber­ýär. 

Şu gün­ler Türk­me­nis­ta­nyň Söw­da-se­na­
gat eda­ra­sy­nyň bi­na­syn­da Türk­me­nis­ta­nyň 
Se­na­gat­çy­lar we te­le­ke­çi­ler bir­leş­me­si­niň 
dö­re­dil­me­gi­niň 14 ýyl­ly­gy my­na­sy­bet­li ser­

gi ge­çi­ril­ýär. Ser­gi­ni mil­li yk­dy­sa­dy­ýe­ti­mi­ziň 
hu­su­sy pu­da­gy­nyň ýe­ten be­lent sep­git­le­ri­ni, 
hu­su­sy te­le­ke­çi­le­riň ýe­ri­ne ýe­tir­ýän hyz­mat­
la­ry­ny gör­kez­ýän di­war­lyk­lar, içer­ki we da­
şar­ky ba­zar­lar­da uly is­leg bil­di­ril­ýän ýo­ka­ry 
hil­li önüm­ler be­ze­di. Ser­gi­de Se­na­gat­çy­lar 
we te­le­ke­çi­ler bir­leş­me­si­niň oba­se­na­gat 
top­lu­myn­da, azyk hem-de gaý­ta­dan iş­le­ýän 
se­na­gat­da iş­le­ýän ag­za­la­ry­nyň işi giň­den 
gör­ke­zil­ýär. Hä­zir­ki wagt­da ýur­du­my­zyň hu­
su­sy kär­ha­na­la­ry bu ugur­da uly ösüş­le­ri ga­
zan­ýar­lar. Şeý­le kär­ha­na­la­ryň bi­ri-de «Mi­we­li 
ül­ke» hu­su­sy kär­ha­na­sy­dyr. Bi­ziň hu­su­sy kär­
ha­na­myz hem ge­çi­ri­len ser­gä iş­jeň gat­naş­dy. 

Hormatly Prezidentimiz wezipä girişmek 
dabarasyndaky çykyşynda: «Hu­su­sy pu­dak 
üçin hem döw­le­ti­miz äh­li şert­le­ri dö­red­
ýär. Döw­let eýe­çi­li­gi­ni hu­su­sy­laş­dyr­mak we 
döw­le­te da­hyl­syz pu­da­gy ös­dür­mek döw­let 
sy­ýa­sa­ty­my­zy­ň aý­ryl­maz bö­le­gi bo­lup dur­
ýar» diýip belledi.   2

Te­le­ke­çi­li­giň be­dew bat­ly ösüş­le­ri

Mil­li yk­dy­sa­dy­ýe­ti­mi­ziň hu­su­sy 
pu­da­gy­nyň or­ny ber­ki­dil­ýär

Tehniki uglerod öndürýän zawod ulanylmaga berildi
Mary welaýatynyň Mary etrabynda 
tehniki uglerod öndürýän zawodyň 
açylyş dabarasy boldy. Etrabyň 
çäginden bölünip berlen 9,9 gektar 
meýdanda ýerleşýän tehniki uglerod 
öndürýän bu zawod «Eziz dag» hojalyk 
jemgyýeti tarapyndan guruldy. Täze 
önümçilik desgasynyň kuwwatlylygy 
her ýylda 3 000 tonna tehniki uglerod 
öndürmäge niýetlenendir.

Dün­ýä ül­ňü­le­ri­ne ga­bat gel­ýän, 
in­no­wa­si­on teh­no­lo­gi­ýa­lar bi­len 

en­jam­laş­dy­ry­lan za­wod­da ABŞ-nyň «At­
laCop­ka» kom­pa­ni­ýa­sy­nyň do­lan­dy­ryş 
ul­ga­myn­da Ger­ma­ni­ýa­nyň «Sie­mens» 
kom­pa­ni­ýa­sy­nyň en­jam­la­ry or­naş­dy­ryl­
dy. Bu ýer­de hä­zir­ki ISO 9001 we daş­
ky gur­şa­wa zy­ýan­syz­ly­gy ba­ra­da ISO 
14001 ta­lap­la­ry­na la­ýyk gel­ýän önüm­çi­
lik ýo­la go­ýul­dy.

Bu za­wo­dyň işe gi­ri­zil­me­gi bi­len 100-e 
go­laý iş or­ny açy­lyp, ýo­ka­ry bi­lim­li, köp ýyl­

lyk tej­ri­be­si bo­lan teh­no­log­lar, in­že­ner­ler 
we ýaş hü­när­men­ler zäh­met çe­ker­ler.

Teh­ni­ki ug­le­rod ze­rur hi­mi­ki önüm­le­riň 
bi­ri bo­lup, bu, esa­san, re­zin, plas­tik, po­lig­
ra­fi­ýa  önüm­çi­ligin­de, na­no-teh­no­lo­gi­ýa­
ly gra­fit­ler­de hem-de elekt­ro ge­çi­ri­ji­le­ri 
ult­ra-me­lew­şe şöh­le­ler­den go­ra­mak üçin 
daş­ky ör­tük hök­mün­de giň­den ula­nyl­ýar.

Za­wo­dyň bar­lag­ha­na­sy dün­ýä ül­ňü­le­ri­
ne la­ýyk gel­ýän en­jam­lar bi­len en­jam­laş­
dy­ry­lyp, bu ýer­de teh­ni­ki ug­le­ro­dyň 10-
dan gow­rak hil bar­lag­la­ry ýe­ri­ne ýe­ti­ri­ler.

13-nji aprelde hormatly Prezidentimiz Serdar Berdimuhamedow Senagatçylar we telekeçiler birleşmesiniň döredilmeginiň 14 ýyllygyna 
bagyşlanan sergide bolup, ýurdumyzyň işewür düzümleriniň öndürýän önümleri, senagat harytlary hem-de olaryň görnüşleri bilen tanyşdy.

Ma­çu-Pikçu­nyň 
hakyky ady

Ba­la­ry nä­me­leri 
ön­dür­ýär?

Adaty 
bolmadyk filmler

Milli ýy­gyn­dy­myz Azi­ýa 
Ku­bo­gy­na gat­na­şar

Taryhçylaryň we arheologlaryň 
aýtmagyna görä, Perudaky 
gadymy Maçu-Pikçu şäheriniň 
galyndylary soňky ýüz ýylda 
nädogry at bilen tanalýar. 4

Adamlar gadymy döwürlerden 
bäri balaryçylyga uly üns 
beripdirler. Çünki bal azyk önümi 
hökmünde lukmançylykda 
giňden peýdalanylypdyr. 5

Dünýäniň ýedinji sungaty 
hasaplanýan kino sungatynda 
häzire çenli surata düşürilen 
filmleriň sanyny anyk bilmek 
mümkin däl. 6

Türkmenistanyň futzal ýygyndysy 
saýlama tapgyryny üstünlikli 
tamamlap, şu ýylyň güýzünde 
Kuweýtde geçiriljek Aziýa Kubogyna 
gatnaşmaga hukuk gazandy. 7

«Mira Showers» kompaniýasynyň 
arassaçylyk boýunça hünärmeni Ker­

ri Heýl öýlerdäki heňlerden we çyglylykdan 
dynmagyň ýollary barada beýanat berdi. 

Adatça, heň hammamda ýüze çykýar. Ol 
hem otagda çyglylygyň hemişe saklanyp 
galmagyna sebäp bolýar. Kerri Heýliň aýt­
magyna görä, hammamda ösümlikleriň birini 
ýerleşdirmek arkaly onuň öňüni almak bolar. 

Iňlis çyrmaşygy: Ony kiçiräk hammam ota­
gyna goýmak bolar. Bu ösümligi şkafyň ýo­

karsynda ýa-da asyp 
goýsaňam bolýar. 

Spatifillum: Hemi­
şe gök öwsüp oturýan 
köpýyllyk ösümlik. 
Bu ösümlik üçin Gün 
şöhlesi zerur däl. Ony 
penjiresiz otaga ýer­
leşdirmek bolar. 

Boston paporotnigi: 
Bu ösümlik çygly topragy halaýar. Şonuň üçin 
bu gül hammamda goýulsa has amatly bolar. 
Şeýle-de paporotnigi Gün şöhlesiniň gönüden-
göni düşmeginden goramak gerek. 

Gamyş palmalary: Bu palmalar özüniň 
ýapraklary bilen çygy özüne siňdirýär. Şeý­
le-de, olar ýagtylygyň pes derejesinde hem 
uzak wagt ýaşap bilýärler. 

Tillandsiýa: Ony penjireli otagda ýerleş­
dirmek has gowudyr. Sebäbi oňa filtirlenen 
Gün şöhlesi zerurdyr. Ol hem çygy öz ýap­
raklary arkaly çekip alýar.

Akmaýa ÖWEZOWA, 
S.A.Nyýazow adyndaky Türkmen oba 

hojalyk uniwersitetiniň talyby.

Çygdan goraýan 
ösümlikler

Ömrüň dowamlylygy üçin sagdyn iý­
mitlenmek hem-de sagdyn durmuş ýö­

relgesi möhüm bolup durýar. Alym lukmanlar 
we bilermenler adam ömrüniň dowamlylygy­
ny artdyrmak ugrunda tagalla edip, dürli ylmy 
seljermeleri geçirýärler. Lukmanlar gök-bakja 
önümleriniň düzümini seljerip, olaryň adam 

ömrüni uzaltmaga 
ýardam edýän häsi­
ýetli aýratynlyklary­
ny ýüze çykarmaga 
synanyşýarlar. 

Rus lukmany Ýe­
lena Malyşewa gyzyl 

soganyň, käşiriň we petruşkanyň düzüminde 
adam ömrüniň uzamagy üçin peýdaly häsi­
ýetleriň bardygyny mälim etdi. Gyzyl sogan 
gök önümleriň arasynda flawonoidleriň, anti­
oksidant maddalaryň iň köp möçberini özünde 
jemleýär. Olar bolsa öz gezeginde öýjükleri­
mizi gönüden-göni goraýarlar. Şeýle hem pet­
ruşkanyň düzüminde köp mukdarda kaliý bar. 
Ol bedeni gan basyşynyň ýokarlanmagyndan 
goraýar, bu hem uzak ömre oňyn täsir edýär.

Arslan ARNAGELDIÝEW, 
Türkmen döwlet maliýe institutynyň talyby.

Ömri uzaltmaga 
täsir edýär

Adam bedeni howanyň ýagyşly, şemally, 
çygly wagty has köp energiýany sarp ed­

ýär. Gün şöhlesiniň ýeterlik derejede bolmazly­
gy bedeni tapdan düşürip bilýär, şol sebäpden 
bedeniň kesellere garşy göreşmek ukybynyň 
peselmeginiň, nerw ulgamynyň dartgynlylygy­
nyň, sussupesligiň, ukusyzlygyň, ysgynsyzly­
gyň öňüni almak üçin pasyllara görä geýinmek 
we iýmitlenmek örän ähmiýetlidir. Iýmit önümleri 
her bir adamyň bedeniniň kuwwatly bolmagy­
ny we kesellere garşy göreşmek ukybyny üpjün 
edýär. Sagdyn bolmak üçin dürli nygmatlary – 

witaminlere, minerallara baý, bedenden zäherli 
maddalary (toksinleri) çykarmaga kömek edýän 
miweleri, ir-iýmişleri, ter gök-bakja, süýt we süýt 
önümlerini köp mukdarda iýmeli. Mundan başga-
da, ter we kakadylan miweleriň gaýnatmalaryny, 
gök önümleriň, miweleriň we ir-iýmişleriň täze 
sykylyp alnan şiresini, türkmen topragynda ös­
ýän dermanlyk ösümliklerden narpyzyň, ýanda­
gyň, çopantelpegiň, buýan köküniň demlemesini 
ulanmak maslahat berilýär. Sitrus miwelerinde 
witaminler uzak wagtlap saklanýar. Adam sag­
lygy üçin ösümlik ýaglary, balyk we ýumurtga 
hem peýdalydyr. Şol bir wagtda däneli ösümlik­
leri (süle, greçka, tüwi) hem köpräk iýmeli. 

Bahar paslynda adam bedeni has zerur mik­
roelementleri talap edýär. Kalsiniň esasy çeşmesi 
süýt we süýt önümlerinde, injir, erik, kişmiş ýaly 
kakadylan miwelerde, demir bolsa etde, noýba­
da, greçkada, bagyrda, ýumurtganyň sarysynda, 
şokoladda, gök almada, kakadylan miwelerde köp 
bolýar. Ýod deňiz önümlerinde, kelemde, ýodla­
nan duzda, sink bolsa balykda, hurmada, peýnir­

de, sygyr etinde köp mukdarda saklanýar. Bugdaý 
unundan taýýarlanan içi ajy gyzyl burçly unaşy 
içmek sowuklama keseliniň we ýiti respirator ýo­
kançlarynyň öňüni almak üçin ähmiýetlidir.

Howa adamyň bedenindäki maddalaryň alyş-
çalşygyna, endamynyň hereketine täsir edýär. To­
kaýlyklaryň, seýilgähleriň howasy bolsa diňe bir 
dem alşa ýakymly bolman, eýsem, adamyň bü­
tin bedenine oňaýly täsir edýär. Ulular, kiçi ýaşly 
çagalar, ýetginjekler, gartaşan adamlar arassa ho­
wada gezim etmegi, pasla görä geýinmegi endik 
etmelidirler. Açyk howada gezelenç edilende aşa 
galyň geýinmek maslahat berilmeýär. Ýagyşly, 
çygly, şemally howada hökmany suratda adamyň 
başy ýyly başgap bilen örtülen bolmalydyr. Bahar 
paslynyň howasynda aýakgaplaryňyz özüňize 
laýyk, rahat, ýyly bolmalydyr hem-de olaryň aşa­
gy mümkin boldugyça tekiz bolmalydyr.

Türkmenistanyň Saglygy goraýyş we 
derman senagaty ministrliginiň Saglygy 

goraýşyň habarlar merkezi.

Bedeni taplaýan iýmitler

Ýangyndan ägä boluň!

Başlangyjy 1-nji sahypada.
Hödürlenilýän harytlaryň arasynda ýuwujy 

serişdeler bolan köpürjikli suwuk sabynyň, çyg­
ly süpürgiçleriň täze görnüşleri, şeýle hem aýna 
arassalaýjy, howany tämizleýji, aşhana plitalary­
ny arassalaýjy serişdeler we polietilen torbalary 
bar. Kompaniýa parfýumeriýa önümleriniň 100-
den gowrak görnüşini öndürip, olaryň köp bölegini 
daşary ýurtlara eksport edýär.

Sergide ulag we logistika hyzmatlaryny ýerine 
ýetirýän hususy kärhanalaryň hem-de kompani­
ýalaryň üstünlikleri görkezilýär. Şolaryň hataryn­
da «Bir dünýä», «Ulag ekspeditorçylyk hyzmat­
lary» hojalyk jemgyýetleri, «Bir kuwwat» hususy 
kärhanasy we beýlekiler bar. 

Ýük daşamak bilen meşgullanýan telekeçileriň 
ýerine ýetirýän hyzmatlarynyň görnüşleri yzygi­
derli köpelýär. Bu ugurda durmuşa geçirilýän hal­
kara taslamalaryň çäklerinde ulag-logistik kom­
paniýalarynyň işine aýratyn ähmiýet berilýär.

Köpugurly sergide häzirki zaman senagat we 
elektron tehnikalaryny öndürýän «Aýdyň gijeler» 
hojalyk jemgyýetiniň önümleri görkezilýär. Bu hoja­
lyk jemgyýetiniň harytlarynyň görnüşleri yzygiderli 
artýar. Onda iki sim-kartly ykjam telefonlar, smart­
fonlar, dürli görnüşli monobloklar, smart-telewizor­
lar, häzirki zaman sowadyjylary, internet ulgamynyň 
paýlaýjylary (routerler), agyz suwuny sowadýan we 

gyzdyrýan enjamlar, LED lampalar öndürilýär.
Senetçilik we amaly-haşam sungatynyň 

önümçiligi bilen meşgullanýan işewür toparlaryň 
agzalarynyň işleriniň halkymyzyň milli medeni 
mirasynyň wagyz edilmeginde möhüm orun eýe­
leýändigini gürrüň berdi. Sergide ajaýyp halyla­
ryň özboluşly aýratynlyklary, zergärleriň işleri 
we keşdeçileriň önümleri bilen tanyşmak bolýar. 
Bu ýerde haly we haly önümlerini taýýarlamak 
boýunça işleýän telekeçi O.Eýeberdiýewa ha­
ly önümleriniň dürli görnüşlerini, torbalary, dutar 
gaplaryny öndürmek, halkymyzyň gadymy haly­
çylyk däplerini, şeýle-de has irki döwürlerde ula­
nylan keşdeleri, nagyşlary dikeltmek bilen meş­
gullanýandyklary barada habar berdi.

Döwlet Baştutanymyz hojalygy ýöretmegiň 
netijeli usullarynyň giňden ornaşdyrylmagynyň, 
bazar gatnaşyklary şertlerinde telekeçileriň bu 
işlere giňden çekilmelidiginiň ähmiýetini belledi. 
Ýurdumyzda kiçi, orta we iri telekeçiligi ösdür­
mäge, milli ykdysadyýetimizde hususy puda­
gyň eýeleýän ornuny pugtalandyrmaga möhüm 
ähmiýet berilýär. Şunuň bilen baglylykda, ähli 
ugurlarda ýaşlaryň işewürlik başlangyçlaryny 
goldamaga, önümçilik düzümlerini ösdürmäge 
gönükdirilen döwlet syýasaty işjeň dowam etdiri­
ler diýip, hormatly Prezidentimiz belledi we hem­
melere üstünlik arzuw etdi.

Ministrler Kabinetiniň Başlygynyň orunba­
sary Ç.Gylyjow hem-de Senagatçylar we tele­
keçiler birleşmesiniň başlygy D.Hudaýberdiýew 
hususyýetçiligi mundan beýläk-de ösdürmek ug­
runda yzygiderli alada edýändigi, telekeçilere döw­
let tarapyndan zerur goldawlaryň berilýändigi üçin 
hormatly Prezidentimize ýurdumyzyň ähli teleke­
çileriniň adyndan tüýs ýürekden hoşallyk bildirdiler.

Döwlet Baştutanymyz ýurdumyzyň telekeçili­
gini mundan beýläk-de yzygiderli ösdürmek bo­
ýunça degişli ýolbaşçylara anyk tabşyryklary be­
rip, yhlasly zähmeti bilen milli ykdysadyýetimiziň 
pugtalandyrylmagyna we halkymyzyň durmuş 
derejesiniň ýokarlandyrylmagyna mynasyp go­
şant goşýan hususy işewürligiň wekillerine üstün­
likleri arzuw etdi.

Başlangyjy 1-nji sahypada.
2016-njy ýylda esaslandyrylan «Miweli ül­

ke» hususy kärhanasy birnäçe işleri üstünlikli 
durmuşa geçirýär. Häzirki wagtda «Miweli ülke» 
hususy kärhanasy Mary şäheriniň Baýram han 
köçesiniň ugrunda 10 200 tonna agramlyk sowa­
dyjy ammarlar toplumynyň gurluşyk işlerini alyp 
barýar. Wekilbazar etrabynyň «Türkmenistan» 
daýhan birleşiginde döwrebap ýyladyşhanalaryň 
ýer gurluşyk işleri alnyp barylýar. 600 gektar ýer 
böleginde tohumlyk ýer almalarynyň ýetişdiril­
megi meýilleşdirilýär. 

«Miweli ülke» hususy kärhanasy «Hoşwagt» we 
«Altyn baş» söwda belgili kofe, ýeňil mekgejöwen 
taýajyklaryny, mekgejöwenden we bugdaýdan çip­
sileri, guradylan çörek bölejiklerini, dürli şekillerdäki 
gantlary, sakgyçlary, gowrulan günebakar çigidini, 
glazurlanan ýeňil bürünçden we bugdaýdan bally 
patraklary, «JooY» karamel süýjülerini öndürýär. Bu 

öndürilýän önümlere barlaghanada ýokary derejeli 
hünärmenler döwrebap enjamlaşdyrylan enjamlar 
bilen gözegçilik edýärler. Birnäçe ýylyň iş tejribesi 
netijesinde «Miweli ülke» hususy kärhanasy daýhan 
birleşiklerinde ösdürilip ýetişdirilýän miweleri we 
gök-bakja ekinlerini 1 000 tonna sowadyjy ammar­

da saklap, ýylyň ähli paslynda halkymyza terligine 
ýetirýär. Mundan başga-da, birnäçe ýurda eksport 
işleri hem alnyp barylýar. Esasy bellemeli zat hem, 
bu işler ýurdumyzda durmuşa geçirilýän sanly ulga­
myň mümkinçilikleri arkaly dolandyrylýar. Hususy 
kärhanamyz diňe bir ýurdumyzda däl, eýsem, da­
şary ýurtlarda geçirilýän sergilere hem öz öndürýän 
önümleri bilen yzygiderli gatnaşýar.

«Halkyň Arkadagly zamanasy» ýylynda geçiril­
ýän bu sergi giň many-mazmuna eýedir. Däp bolan 
forum ýurdumyzyň altyn gaznasyna öwrülen hu­
susy pudagyň bedew batly ösüşleriniň beýanydyr. 
Telekeçileriň işiniň ilerlemegi üçin taýsyz tagallala­
ry edýän Arkadagly Serdarymyzyň janynyň sag, 
ömrüniň uzak, belent başynyň aman, il-ýurt bäh­
bitli işleriniň rowaç bolmagyny arzuw edýäris!

Agamyrat DÖWLETMYRADOW, 
«Miweli ülke» hususy kärhanasynyň hünärmeni.

Ýurdumyzyň ekologiýa syýasaty tebigy-ho­
wa şertleriniň aýratynlyklaryny, şonuň bi­

len bir hatarda Türkmenistanyň tassyklan halkara 
ekologiýa maksatnamalaryndandyr konwensiýa­
laryndan gelip çykýan borçnamalary ýerine ýetir­
mek üçin çäreleri öz içine alýar. Tokaýlary otdan 
goramaklyk ähli adamlaryň borjy bolup durýar. 
Köp ýyllaryň dowamynda tebigy ýa-da adam eli 
bilen döredilen tokaý seýilgäh zolaklarynyň gysga 
wagtyň dowamynda ýanyp bilýändigini unutmaly 
däldiris. Tokaý ýangyny örän howpludyr. Tomus 
paslyndan öň tokaý seýilgäh zolaklarynda ýan­
gynlaryň öňüni almak maksady bilen Aşgabat şä­
heriniň we welaýatlaryň häkimlikleri tarapyndan 
kararlar kabul edilip, şol kararlar esasynda Türk­
menistanyň Içeri işler ministrliginiň Döwlet ýangyn 
howpsuzlygy gullugy bilen bilelikde ýörite meýil­
nama düzülip, Döwlet ýangyn howpsuzlygy gullu­
gynyň işgärlerinden düzülen toparlar bilen bilelik­
de ýangyn söndüriji awtoulaglar nobatçylyk çekip, 
gözegçilik işleri alnyp barylýar. Tokaý ýangynlary 
köplenç söndürilmedik otdan, taşlanan çilimden, 
otluçöp galyndysyndan, ot ýakylmagyndan, aýna 

böleklerine Gün şöhlesiniň düşmeginden döreýär. 
Şol sebäpli tokaý seýilgäh zolaklarynyň çäklerin­
de, şäheriň dynç alyş merkezlerinde, demir ýolla­
ryň ugrunda, öri meýdanlarda guran otlary ýak­
mak gadagandyr. Yssy howaly günleriň gelmegi 
bilen, öri meýdanlaryň otlary gurap, ýangyn ha­
dysalarynyň ýüze çykmak howpy döreýär. Şol se­
bäpli meýdanlarda ot ýakylanda biperwaýlyga ýol 
berilmeli däldir. Ot ýakylmazdan öň, on bäş metr 
daş-töweregi ot-çöplerden arassalap, ýarym metr 
çuňlukda gazylan oý ýer taýýarlanmaly. Otdan 
peýdalanyp bolandan soň, ony gum sürüp ýa-da 
suw sepip, doly söndürmeli. Guran ot-çöpleriň üs­
tünden awtoulag sürlende, tüsseçykaryň uçgunla­
rynyň çykmagy netijesinde ýangyn hadysasynyň 
döremeginiň mümkindigini ýatdan çykarmaly däl. 
Öri meýdanlarynyň, demir ýollarynyň ýakalaryn­
da däneli ekinler ýa-da üzüm agaçlary bar bolan 
daýhan birleşikleri şolaryň daş-töwereginde ini on 
metrden az bolmadyk çäkde sürüm işlerini geçir­
meli. Döwlet serhet gullugynyň gorag desgalary­
nyň her gapdalynyň üç metr ýeri, telefon, tok hem-
de beýleki ulgamlaryň simleri çekilen sütünleriň 

bäş metr daş-töweregi, şonuň ýaly hem serhet 
galasynyň hem-de beýleki binadyr desgalaryň elli 
metr daş-töweregi guran ot-çöplerden arassalan­
maly. Demir ýollaryň, gara ýollaryň ýakalarynda­
ky ýerlerde dört metr inlilikde ýangyna garşy ara­
çäkler sürülmeli hem-de çapylyp aýrylýan otlary 
şol ýerden otuz metr daşlykda üýşürmäge rug­
sat berilýär. Öri meýdanlarynda dürli işleri amala 
aşyrýan geologiýa-gözleg ekspedisiýalarynyň 
wagtlaýyn ýaşaýyş jaýlarynyň otuz metr daş-tö­
weregi guran ot-çöplerden arassalanmaly.

 
Geldimämmet Rejepow, 

Aşgabat şäher Polisiýa müdirliginiň Ýangyn 
howpsuzlyk bölüminiň 100-nji harbylaşdyrylan 

ýangyn howpsuzlyk bölüminiň müdiriniň işgärler 
boýunça orunbasary, içerki gullugyň kapitany.

Milli ykdysadyýetimiziň hususy 
pudagynyň orny berkidilýär

Te­le­ke­çi­li­giň be­dew bat­ly ösüş­le­ri

Täze geçirilen barlaglaryň biri adamyň bir 
maksadynyň bolmagynyň stresiň öňüni al­

ýandygyny ýüze çykardy. Londonyň Uniwersi­
tet kollejiniň hünärmenleri durmuşda haýsydyr bir 
maksadyň bolmagynyň ýa-da durmuşdaky many­

ny duýmagyň saglyga peý­
dalydygyny anykladylar. 
Barlag dünýäniň dürli ýurt­
larynda 62 müň 250 adam­
da geçirilipdir. Alymlar bu 
netijä gelmek üçin ozal çap 

edilen sekiz makaladaky subutnamalary seljerip­
dirler. Netijede, ýatkeşlik, dil we pikirleniş ukybynyň 
ýaşyň gaýdyşmagy bilen azalmaýandygy ýüze çy­
karyldy. Alymlar ähli subutnamalaryň durmuşda bir 
maksadyň bolmagynyň gaýgydan halas bolmaga 
peýdasynyň degýändigini aýdýarlar.

Meret BÄŞOW, 
Türkmen döwlet maliýe institutynyň talyby.

Bir maksadyň bolmagy 
saglyga peýdaly

130 million ulanyjysy bolan «Uptodown» 
smartfon öndüriji meşhur kompaniýala

ryň sanawyny mälim etdi. Geçirilen pikir sora
lyşygyň netijelerine görä, 31,62 göterim ses bi
len «Samsung» birinji boldy. Ikinji orunda 16,31 
göterim ses bilen Hytaýyň «Xiaomi» kompani
ýasy bar. «Huawei» kom
paniýasy 11,07 göterim 
ses bilen üçünji bolupdyr. 
Dördünji ýeri OPPO, bä
şinji orny «Vivo» kompa
niýasy eýeläpdir. 

Şeýle hem «Uptodown» iň köp ulanyl
ýan internet eksplorerleri hem mälim etdi: 
«Google Chrome» (83,6%), «Samsung In
ternet» (5,15%), «Opera» (1,45%), «Mozilla 
Firefox» (1,28%), «UC Browser» (0,81%).

Baýrammyrat BÄŞIMOW,
S.A.Nyýazow adyndaky Türkmen oba 

hojalyk uniwersitetiniň talyby.

Meşhur smartfonlar 
mälim edildi

Hindistanda 
önümçilige başlady

«Apple» kompaniýasy Hindistanda «iPhone 
13» smartfonlarynyň önümçiligini ýola goýdy. 

Tehnologiýa kompaniýasy soňky ýyllarda önümçilik 
zynjyryny diwersifikasiýalaşdyrýar. Şol sebäpli uly 

bölegi Hytaý bilen Wýet­
namda ýola goýlan önüm­
çiligi beýleki ýurtlarda hem 
dowam etdirýär. Häzirki 
wagtda Hindistan smartfon 
bazarynda Hytaýdan soňra 

ikinji ýerde durýar. «Apple» bu ýurtda «iPad» plan­
şetlerini hem ýygnajakdygyny mälim etdi. «Apple» 
Hindistandaky zawodyny 2017-nji ýylda açyp, «iP­
hone SE» smartfonynyň önümçiligini ýola goýupdy. 

Söhbet Guşlyýew, 
S.A.Nyýazow adyndaky Türkmen oba hojalyk 

uniwersitetiniň mugallymy.

Ispaniýanyň syýahatçylyk şäherleriniň 
biri bolan Barselonada suwa düşülýän 

deňiz kenarlarynda çilim çekmek çäklendi
rildi. Bu düzgüni şäheriň ýerli häkimiýetiniň 
mejlisi girizdi. Şäher häkimliginiň Howa we 
ekologiýa boýunça ýolbaşçysy Eloý Bad
ýa iýul aýyndan başlap, 
100 kilometre barabar 
bolan deňiz kenarynda
ky ähli suwa düşülýän 
ýerlerde çilim çekme
giň gadagan ediljekdigi
ni aýtdy. Badýa bu çäklendirme bilen bagly 
2021-nji ýylda 10 plýažda synag geçirendik
lerini we alnan oňyn netijeler sebäpli bu düz
güni ähli ýerde ýola goýmak kararyna gelen
diklerini belledi. Onuň sözlerine görä, biriniň 
çilim çekmegi golaýyndaky adamlara hem 
zeper ýetirýär. Şeýle hem çilim zyňyndylary 
toprakda on ýyla çenli çüýremän saklanýar. 

Seýitguly Nurnazarow, 
S.A.Nyýazow adyndaky Türkmen oba 

hojalyk uniwersitetiniň mugallymy.

Temmäki önümleri 
çäklendiriler

Utan puluna daşky gurşawy goramak gaznasyny döretdi
«Lotoreýadan ummasyz pul utsaňyz, nä
me ederdiňiz?» diýen sowala her kim, her 

dürli jogap berýär. Fransiýada bir adam «Euro
Millions» atly lotoreýadan 200 million ýewro 
utdy. Adynyň mälim edilmegini islemeýän adam 
bu pula daşky gurşawy goramak üçin gazna dö
retdi. Guý lakamyny ulanýan adam hiç haçan 
ýahtalarynyň, jaýlarynyň ýa-da kaşaň sport 
ulaglarynyň bolmagyny islemändigini, arzuwy

nyň peýdaly bolmakdygyny 
aýdýar. Başyna döwlet guşy 
gonan adam gaznanyň adyna 
Kot-d’Iuwardaky şäherleriň bi
ri bolan Anýama adyny goýdy. 

Fransuz metbugatynda bu 
adamyň ýurduň günortasyn
da ýaşaýan pensionerdigi we puly 2020-nji 
ýylda utandygy mälim edilýär. Guý lotoreýa

ny daşky gurşawy goramaga 
goldaw bermek maksady bi
len oýnandygyny we diňe uly 
mukdarda pul berýän biletleri 
satyn alandygyny aýdýar. 

Fransiýanyň milli lotoreýa 
edarasy «La Française des 

Jeux» Guýuň alan puluny haýyr-sahawat üçin 
sarp edendigini tassyklady.

Sanskrit dilinde «Medeniýet» sözi gö­
zelligi, ideallary we öz-özüňi kämil­

leşdirmek islegini aňladýan «ýagtylyga 
hormat» manysyny berýär. Medeniýeti öw­
renmek we hemişe goramak zerurdyr.

Şonuň üçin ýörite baýramçylyk – Halka­
ra medeniýet güni döredildi. Ony dünýäniň 

köp ýurdunda 15-nji 
aprelde belläp geç­
ýärler. Ol 1935-nji 
ýylyň 15-nji aprelin­
de «Çeper we ylmy 
guramalary hem-de 
taryhy ýadygärlikle­

ri goramak barada» halkara şertnamasynyň 
kabul edilmegi mynasybetli döredildi. 

Häzirki wagtda dünýäde ýagdaýlaryň 
çalt üýtgeýän we özgerýän döwründe me­
deniýet we medeni gymmatlyklary gora­
mak has-da ähmiýetlidir. Medeniýet halk­
laryň medeni  gatnaşygynda esasy gural 
bolup durýar.

Kakageldi AMANOW, 
S.A.Nyýazow adyndaky Türkmen oba 

hojalyk uniwersitetiniň talyby.

Halkara 
medeniýet güni

Russiýanyň «AwtoWAZ» kompaniýa­
sy Özbegistanda «Lada» kysymly aw­

toulagyň önümçiligini ýola goýar. Bu barada 
ýurduň Maýa goýum we daşary söwda mi­
nistrligi habar berýär. Geçen ýylyň güýzün­
de Özbegistanyň «ADM Jizzakh» awtoulag 

zawodynda «Lada»-
nyň ýygnama işleri­
ne badalga berlipdi. 
Häzirki wagtda za­
wodda «Lada Wes­
ta SW» we «Lada 

XRAY» kysymly ulaglaryň doly ýygnama 
işleri üçin goşmaça täze desga gurlup, dür­
li enjamlar bilen enjamlaşdyrylýar. Täze 
önümçilik toplumy 2024-nji ýylda ulanma­
ga berler. «ADM Jizzakh» awtoulag zawody 
Özbegistanyň Jizak sebitindäki erkin ykdy­
sady zolakda ýerleşýär.

Begmyrat ARBATOW, 
Türkmen döwlet maliýe institutynyň talyby.

Özbegistanda 
«Lada» öndüriler

Syýahatçylyk ugurlarynyň geografiýa­
syny we köp görnüşlerini giňeltmek, 
pudagyň maddy-enjamlaýyn binýa­

dyny ösdürmek, hödürlenýän hyzmatlaryň hi­
lini ýokarlandyrmak, pudak üçin ýokary hünärli 
işgärleri taýýarlamak we maglumat-mahabat 
işini güýçlendirmek arkaly içerki we daşarky 
bazarlarda ýurdumyzyň syýahatçylyk önümçi­
liginiň öňe gitmegini gazanmak bu babatda ýaý­
baňlandyrylan işleriň esasy ugry bolup durýar.

Hormatly Prezidentimiz Berkarar döwletiň tä­
ze eýýamynyň Galkynyşy döwründe türkmen 
halkynyň gadymy, baý medeni mirasyny, milli 
gymmatlyklaryny, şöhratly taryhyny ylmy esas­
da öwrenmek, geljek nesiller üçin gorap saklamak, 

giňden wagyz etmek, şeýle hem ýurdumyzyň 
çäginde ýerleşýän taryhy-medeni ýadygärliklere 
hem-de gözel ýerlere daşary ýurtly we ýerli sy­
ýahatçylary çekmek maksady bilen möhüm res­
minama gol çekdi. Resminama laýyklykda, Milli 
taryhy-medeni mirasyň obýektlerini aýap sakla­
magyň, goramagyň, öwrenmegiň hem-de olara 
syýahatçylary çekmegiň 2022-2028-nji ýyllar 
üçin Döwlet maksatnamasy hem-de şu maksat­
namany amala aşyrmak boýunça ýerine ýetiril­
meli çäreleriň Meýilnamasy tassyklanyldy. 

Her bir ýurt üçin syýahatçylyk pudagy mö­
hüm ulgamlaryň biri bolup durýar. Çünki haýsy 
ýurtda syýahatçylyk ösen bolsa, şol ýurduň ru­
hy we medeni gymmatlyklary, ählumumy ösüş­
leri halkara jemgyýetçiliginde uly gyzyklanma 
döredip, döwletiň abraý-mertebesiniň Ýer ýü­
zünde has-da belende galmagynda möhüm äh­
miýete eýe bolýar. Bu pudagyň ösüşleri ýurduň 
ykdysady taýdan berkemeginde hem möhüm 
orun eýeleýär. Hut şonuň üçin hem hormatly 
Prezidentimiz turuwbaşdan güneşli Diýarymy­
zyň ähli ulgamlary bilen bir hatarda, syýahat­
çylyk pudagyny ösdürmäge hem döwlet syýa­
satynyň ileri tutulýan möhüm ugurlarynyň biri 
hökmünde garaýar. Bu ugurda amala aşyrylýan 
oňyn özgertmeler bolsa özüniň giň gerimliligi bi­
len täze many-mazmuna eýe bolýar.

Gahryman Arkadagymyzyň «Türkmenistan 
– Beýik Ýüpek ýolunyň ýüregi» atly kitabyn­
da bellenilişi ýaly: «...biz halkara ölçegleriniň 
iň ýokary talaplaryny ödeýän döwrebap termi­
nallary, demir ýol menzillerini, deňiz portlaryny, 
inžener-tehniki maksatly binalary gurmagy do­
wam edýäris. Şularyň ählisi-de häzirki zaman 
şertlerinde Beýik Ýüpek ýolunyň täzeden döre­
megine ýol açýar, ulag-aragatnaşyk ulgamyn­
da araçäkleşýän ýurtlarymyz bilen ikitarapla­
ýyn hem-de köptaraplaýyn hyzmatdaşlygyň 
uly gerim bilen rowaçlanmagyna itergi berýär».

Hormatly Prezidentimiz tarapyndan amala aşy­
rylýan giň möçberli maksatnamalaryň üstünlikli 
durmuşa geçirilmegi halkymyzyň ýaşaýyş-dur­
muş şertlerini gowulandyrmaga döwlet tarapyndan 
uly möçberli serişdeleri goýbermäge mümkinçilik 
berýär. Dünýäniň çar tarapyndan gelýän syýahat­
çylar türkmen topragynyň taryhy ýadygärlikleri, 
täsin künjekleri bilen hem içgin tanyşýarlar.

Türkmenistan halkara syýahatçylygynyň äh­
miýetini doly ykrar etmek bilen, bu ugurda dur­
muşa geçirýän özgertmelerine toplumlaýyn çe­
meleşýär. Ýurdumyzyň syýahatçylyk pudagyny 
ösdürmek işi diňe bir kanunçylyk binýadynyň 
berkidilmegi bilen çäklenilmän, eýsem, onuň kä­
mil derejede işlemegi üçin zerur bolan infrastruk­
turanyň emele getirilmegi, pudagyň ýokary hü­
närli hünärmenler bilen üpjün edilmegi yzygiderli 
dowam etdirilýär. Bularyň ählisi ýurdumyzda sy­
ýahatçylygyň ösýändigini aýdyň görkezýär.

Syýahatçylygy ösdürmäge innowasiýalary 
ornaşdyrmak syýahatçylyk pudagynyň hereket 
etmeginiň, onuň ykdysadyýete goşýan goşan­
dyny artdyrmagyň netijeliligini ýokarlandyrma­
gyň esasy ugurlarynyň biri hökmünde çykyş ed­
ýär. Häzirki wagtda syýahatçylyga ornaşdyrmak 
üçin bilimleriň innowasiýa öwrülmegine, ýagny 
görnetin netije alynmagyna tarap ymtylyş ýü­
ze çykýar. Syýahatçylygy haýsy hem bolsa bir 
çäkde ösdürmek boýunça netijelere ýetmek üçin 
täze ylmy taslamalary öwrenmegiň we durmuşa 
ornaşdyrmagyň mümkinçiliklerini işläp taýýar­
lamak zerurdyr. Innowasiýalary ornaşdyrmak 
işi ulgamlaýyn ýagdaýda alnyp barylýar. Netijeli 
işiň, depginli ösüşiň we syýahatçylygyň dolan­
dyryş edaralarynyň bäsdeşlik mümkinçiliginiň 
ýokarlanmagyny üpjün etmek maksady bilen, 
syýahatçylyk bazaryna gatnaşyjylara syýahat­
çylyk pudagynyň kärhanalary üçin innowasion 
strategiýany işläp taýýarlamak we girizmek, in­
nowasiýalary ornaşdyrmagyň esasy uzak möh­
letleýin ugurlaryny kesgitlemek we öňde goýlan 
maksatlara ýetmekde serişde üpjünçiligini ga­
zanmak, ýagny innowasion taslamalary taýýar­
lamak meselesi öňdäki orunlara çykdy.

Begmyrat MYRADOW, 
Türkmenistanyň Inžener-tehniki we ulag 

kommunikasiýalary institutynyň mugallymy.

Ýurdumyzyň tebigy-syýahatçylyk we taryhy-
medeni mümkinçilikleri, baý milli däpleri 
we olaryň özboluşlylygy syýahatçylyk 

pudagynyň ösüşiniň möhüm ugurlarydyr. Bu 
şertler syýahatçylyk ulgamynda ýurdumyzyň 

halkara derejesini ýokarlandyrmagyny, 
dünýä syýahatçylyk bazarynda möhüm orny 

eýelemegini şertlendirýär.

Syýahatçylyk 
pudagynyň 

möhüm ugurlary
Hemişelik Bitaraplyk, parahatçylyk söýüjilik 
we hoşniýetli goňşuçylyk ýörelgeleri 
esasynda daşary syýasatyny durmuşa 
geçirýän Türkmenistanyň milli ykdysadyýeti 
barha ösýär. Ýurdumyzyň ösüşleri, ykdysady 
kuwwaty halkymyzyň abadan durmuşyna, 
bagtyýarlygyna gönükdirilýär.

Häzirki wagtda «Berkarar döwletiň täze eý­
ýamynyň Galkynyşy: Türkmenistany 
2022-2052-nji ýyllarda durmuş-ykdysa­

dy taýdan ösdürmegiň Milli maksatnamasy» üstün­
likli durmuşa geçirilýär. Täze maksatnamada ykdy­
sadyýetiň ähli ugurlary aýdyň beýan edilýär, möhüm 
maksatlar öňde goýulýar. Berkarar Watanymyzda 
gazanylýan uly üstünlikler, ýetilýän täze sepgitler 
hormatly Prezidentimiziň beýik işleriniň, durmuşa 
ornaşdyrylýan belent maksatlarynyň rowaçlanýan­
dygyny görkezdi. Gazanylan beýik ösüşler ýurdu­
myzyň aýdyň ýollardan barýandygyny we röwşen 
geljeginiň has-da ösüşlidigini dünýä aýan etdi.

Berkarar döwletiň täze eýýamynyň Galkynyşy 
döwründe sanly ykdysadyýetiň ösdürilmegi, sanly 

ulgamyň giňden ornaşdyrylmagy döwrebap üstün­
likleri üpjün edýär. Ýurdumyzyň dürli pudaklarynda 
sanly ulgamyň mümkinçilikleri ýokarlanýar, iň döw­
rebap usullar ýola goýulýar. Bu bolsa ösüşiň tizligini, 
işleriň kämilligini has-da ýokarlandyrýar. Şeýle döw­
rebap işleri kämil alyp barmakda kämil hünärmenle­
riň möhümdigini bellemek gerek. Şunda ýaş nesille­
riň döwrebap bilimli, ösen aň-düşünjeli bolmagyny 
gazanmak baş maksat bolup durýar. Şonuň üçin 
hem bilimli ýaşlary kemala getirmek, olaryň döwre­
bap bilimlere eýe bolmaklaryny gazanmak üçin uly 
işleriň durmuşa geçirilýändigini hem bellemelidiris.

Sanly tehnologiýalary işjeň ornaşdyrmaga 
we peýdalanmaga, olaryň esasynda dolandy­
ryşyň döwrebap ulgamlaryny emele getirmäge, 
elektron senagaty ösdürmäge, şeýle hem inno­
wasiýa häsiýetli önümçilikleri we ykdysadyýetiň 
täze ugurlaryny ösdürmäge uly ähmiýet berilýär. 
Häzirki döwürde dünýä döwletlerinde ykdysady­
ýetiň ähli pudaklarynda ylmy taýdan esaslandy­
rylan, täze innowasion tehnologiýalara we mag­
lumat-aragatnaşyk enjamlaryna uly orun berilýär.

Sanly ykdysadyýetiň ornaşdyrylmagy we ös­
dürilmegi esasy önümçilik-ykdysady işleriň ähli 
görnüşleriniň elektron ulgamda merkezleşdirilen 

tertipde dolandyrylmagyny üpjün etmäge, ykdy­
sady işiň subýektleriniň netijeliliginiň ýokarlan­
magyna, bilimleriň kämilleşdirilmegine, ýokary 
tehnologiýaly pudaklarda täze iş orunlarynyň dö­
redilmegine giň mümkinçilikleri açýar.

Häzirki zaman tehnologiýalarynyň we innowasi­
ýalaryň ykdysadyýetde has içgin ornaşdyrylan döw­
ründe sanly çözgütler uzakmöhletleýin ykdysady 
ösüşiň we ýokary zähmet öndürijiliginiň gazanylma­
gyny üpjün edýär. Şol bir wagtda sanly ykdysadyýetiň 
ösdürilmegi ýurduň jemi içerki önüminiň düzüminde 
maglumat tehnologiýalaryň we telekommunikasiýa­
laryň paýynyň artmagyna, döwlet dolandyrylyşynyň 

netijeliliginiň ýokarlanmagyna oňyn täsir edýär.
Häzirki zaman bazar ykdysadyýeti şertlerinde 

ýurdumyzy senagatlaşdyrmak üçin möhüm ädim­
ler ädilýär. Ýurdumyzy dünýäde ykdysady taýdan 
kuwwatly döwlete öwürmek üçin netijeli işler dur­
muşa geçirilýär. Ýurdumyzda iri senagat düzümli 
kärhanalaryň gurlup ulanylmaga berilmegine, gaý­
tadan işleýän döwrebap kärhanalaryň işe girizilme­
gine, sanly tehnologiýaly ykdysadyýeti döretmäge, 
sanly tehnologiýalary önümçilige ornaşdyrmaga 
ýakyndan ýardam berilýär. Bu ugurda dünýä ül­
ňülerine laýyk gelýän döwrebap tehnologiýalardan 
peýdalanmaga giň mümkinçilikler döredilýär. Bu 
bolsa senagat pudagynyň bäsdeşlige ukyplylygy­
ny ýokarlandyrmaga hem-de netijeli eksport müm­
kinçiligini artdyrmaga giň mümkinçilikleri döredýär.

Asudalygyň, parahatçylygyň mekany bo­
lan ýurdumyzda umumadamzat ähmiýetli mö­
hüm başlangyçlar rowaç alýar. Bagtyýarlygyň 
gujagynda zähmet çekýän halkymyz «Halkyň 
Arkadagly zamanasy» ýylynda ajaýyp zähmet 
ýeňişleri bilen geljegini gurýar we döredýär.

Azady ALMYRADOW, 
Türkmen döwlet maliýe institutynyň mugallymy.

Ykdysady ösüşlerimiziň guwandyryjy netijeleri

Halyçylyk halkymyzyň nepis 
sungatydyr. Şoňa görä-de, Berkarar 
Watanymyzda türkmen halkynyň ruhy-
medeni mirasyny düýpli öwrenmek 
hem-de dünýä ýaýmak boýunça edilýän 
tagallalaryň çäginde bäş müň ýyllyk 
taryhly nepis halylarymyzyň gadymy 
nusgalaryny aýawly saklamak we 
baýlaşdyrmak ugrunda mynasyp işler 
durmuşa geçirilýär.

Türkmen halkynyň milli mirasy baý 
taryhy, özboluşlylygy bilen tapa­
wutlanýar. Türkmen öýleriniň törüni 

bezeýän haly, palas bilen birlikde dürli ölçeg­
däki we reňkdäki nepis keçelerimiz hem özü­
niň gadyr-gymmatyny ýitirmän gelýär.

Gahryman Arkadagymyzyň halkymy­
za peşgeş beren «Türkmen medeniýeti» atly 
kitabynda keçeleriň döreýiş taryhy barada 
şeýle bellenilip geçilýär: «Ylmy tassyklama­
lara görä, halkymyzyň senetçilik dünýäsinde 
keçe basmak sungaty örän irki döwürlerde 
ýüze çykypdyr. Muny Goňurdepe köşgüniň 
ybadathana toplumynda ýüze çykarylan ke­
çäniň bölekleri hem doly tassyklaýar. Bu ýer­
de tapylan ak keçe köşgüň tutuş ybadathana 
toplumynyň düşegi hökmünde ulanylypdyr».

Keçeleriň döreýiş taryhynyň gadymy bolşy 
ýaly, olaryň taýýarlanylyşy-da çylşyrymly, 
täsin hem-de dürli häsiýetlidir. Şonuň üçin ke­
çe taýýarlamagyň inçe syrlaryny öwrenmek 
hemmeleri hem gyzyklandyrýan bolsa gerek.

Keçe diňe goýun ýüňünden edilýär. Dü­
ýe we geçi ýüňleri dokma üçin ulanylsa-da, 
keçede ulanylmaýar. Goýunlaryň ýaz pas­
lynda gyrkylan ýüňleri süýüm taýdan uzyn 

bolýar. Ýaz ýüňi dokmalaryň, keçeleriň dürli 
görnüşine ýaramlydyr. Ýaz ýüňi haýsy iş üçin 
taýýarlanylsa-da, ony ilki ýuwmaly, soňra 
ýüň darakda daramaly. Daralan ýaz ýüňle­
ri süýüm taýdan aşa uzyn bolsa, onda olary 
entek darakda wagty üç bölege bölmeli. Da­
ran wagtyňda ilki eliňe düşen iri gylly ýüňi 
aýratyn goýmaly. Güýzde gyrkylan goýun 
ýüňi özüniň süýüminiň gysgalygy bilen ýaz 
ýüňünden tapawutlanýar. Güýz ýüňüni ýuw­
man, saýmaly bolýar. Soňra darakda darap, 
saýyp peýdalanylýar.

 Hormatly Prezidentimiziň wezipesi­
ne girişmek dabarasyndaky taryhy çyky­
şynda: «Türkmen milli halyçylyk sunga­
ty ÝUNESKO-nyň Adamzadyň maddy däl 
medeni mirasynyň sanawyna girizildi. Bu 
ajaýyp sungat ösüp gelýän nesillerimizi ter­
biýelemekde, gadymy senedimizi ösdürmek­
de mynasyp orny eýeleýär» diýip bellemegi 
hem-de halylarymyzy täze göllerdir nagyşlar 
bilen baýlaşdyrmak boýunça işleriň dowam 
etdiriljekdigini aýtmagy ählimiziň milli el sun­
gatymyza bolan buýsanjymyzy artdyrdy.

Sähra BAÝRAMOWA, 
Magtymguly adyndaky Türkmen döwlet 

uniwersitetiniň mugallymy.

Milli mirasymyza sarpa

Häzirki döwürde ýurdumyzyň dokma 
pudagy diňe bir içerki bazarda däl, 
eýsem, halkara bazarlarda bäsdeşlige 
ukyplylygyny yzygiderli ýokarlandyrýar. 
Dokma senagatyny öňdebaryjy 
tehnologiýalar we ýurdumyzyň hem-de 
dünýäniň öňdebaryjy tejribeleri esasynda 
depginli ösdürmek hormatly Prezidentimiziň 
ykdysady syýasatynyň ileri tutulýan 
ugurlarynyň biri hökmünde kesgitlendi. 

Mähriban Watanymyzyň dürli kün­
jeklerinde gurulýan, milli ykdy­
sadyýetimiziň geljegi uly bolan 

eksport ugurly pudaklarynyň ýokary tehno­
logiýaly kärhanalary ýurdumyzyň ykdysady 
kuwwatynyň hem-de dünýä bileleşigi bilen 
utgaşykly gatnaşyklar ulgamyna işjeň goşul­
ýandygynyň aýdyň beýanydyr.

Gaýtadan işleýän senagatyň täze desgala­
rynyň ulanmaga berilmegi dokma pudagynyň 
ösüş strategiýasyny durmuşa geçirmegiň, 
ony ösüşiň täze belentligine çykarmagyň, ýo­
kary hil görkezijilerine laýyk gelýän bäsdeş­
lige ukyply önümleri köpeltmegiň hasabyna 
alynýan girdejileri artdyrmak ugrundaky no­
batdaky möhüm ädime öwrüldi.

Birnäçe döwletleriň hem-de daşary ýurt 
maýadarlarynyň gatnaşmagynda täze dokma 
kärhanalarynyň gurulmagy içerki bazarda ýo­
kary hilli dokma önümleriniň bolçulygyny üp­
jün etmäge mümkinçilik berdi. Daşary ýurtla­
ryň önüm öndürijileri bilen mynasyp bäsdeşlik 
etmäge ukyply bu toplumyň kärhanalarynda 
öndürilýän önümleriň görnüşleri ýyl-ýyldan 
artýar. Ýeri gelende aýtsak, önümçiligiň äh­
li ugurlaryny öz içine alýan döwrebap dokma 
toplumlarynyň birnäçesiniň gurulmagy netije­
sinde ýurdumyzyň ykdysadyýetinde ägirt uly 
özgertmeler bolup geçdi we Türkmenistan pag­
ta çig malyndan taýýarlanan önümleri daşary 
ýurtlara eksport edýän ýurtlaryň birine öwrüldi.

Bu gün türkmen dokma brendlerine dünýä 
bazarynda uly isleg bildirilýär. Ýurdumyzyň dün­
ýä standartlaryna laýyk gurlan dokma toplumla­
rynda we täzeden dikeldilip, döwrebaplaşdyrylan 
fabriklerde öndürilýän matalar, olardan tikilýän 

taýýar egin-eşikler özüniň milli nyşanlary bilen bi­
ri-birinden tapawutlanýar. Meşhurlygy gün-gün­
den artýan «Bedew» haryt nyşanly jins önümleri, 
«Bürgüt» haryt nyşanly sport egin-eşikleri, «Ga­
la» haryt nyşanly tikin-örme we trikotaž önümleri, 
«Ýeňiş» haryt nyşanly erkek köýnekleri, «Goza», 
«Wada», «Nusaý» haryt nyşanly hojalyk haryt­
lary we ýene-de ençeme milli nusgalara beslenip 
öndürilýän önümler türkmen dokmasynyň abra­
ýyny belende göterýän, dünýä bazarlaryndaky 
ornuny barha giňeldýän brendlerdir. Milli brend­
leriň üsti ýene-de täze haryt nyşanlarynyň ikisi 

bilen ýetirildi. Türkmen dünýäsi we taryhy bilen 
bagly «Jeýtun» hem-de «Mäne» haryt nyşanlary 
geçen ýyl işe girizilen Kaka we Babadaýhan dok­
ma toplumlarynda öndürilýän önümleri bezär.

Türkmen dizaýnerleriniň çeper döredijili­
gi bilen milli ruhda we döwrebap bezeglere 
beslenip taýýarlanýan, halkyň gowy gören 
şol harytlarynyň hatarynda ýaňy dünýä inen 
bäbejiklerden başlap, dürli ýaşdaky zenanla­
ra we erkeklere niýetlenip tikilen köp görnüşli 
döwrebap egin-eşikler bar. Dünýäniň ençeme 
satyn alyjy iri kompaniýalarynyň uly gyzyk­
lanmasyny gazanýan önümler ykjamlygy, 
göze gelüwliligi, endamyňa ýakymlylygy bi­
len müşderiniň ösen talaplaryna laýyk gelýär. 

Harytlaryň halkara ölçeglere laýyk gelme­
gi möhüm şertleriň biridir. «Türkmenistanda 
öndürildi» diýen belgi bilen ýurdumyzyň çar 
künjegine ýaýradylýan we dünýä bazarlaryna 
çykarylýan egin-eşikleriň nusgalary döredi­
lende, reňkleri saýlanyp alnanda, şekilleri, be­
zeg işleri ýerine ýetirilende, millilik bilen döw­
rebaplygyň sazlaşygyna aýratyn üns berilýär.

Gyzylgül Joraýewa,
Türkmenbaşy tekstil kompleksiniň Kärdeşler 

arkalaşygy guramasynyň başlygy.

Milli öwüşginli 
türkmen dokma brendleri

halkymyzyň köňül ganaty
Dünýäniň iň gadymy halklarynyň biri bolan 
türkmen halkynyň milli gymmatlyklarynyň biri 
hem gamyşgulak bedewlerdir. Ýörände seýkin 
basyp, çapanda ýelden ýüwrük atlarymyz 
toý-baýramlarymyzyň bezegidir, halkymyzyň 
köňül ganatydyr, milli buýsanjymyzdyr. 
Behişdi Diýarymyzyň jana tenekar oty-çöpi, 
melhem suwy, mahmal howasy türkmen 
tebigatynyň täsinligi bolan bedew atlarymyzyň 
kemala gelmeginde uly orun tutýar. 

Däp boýunça her ýylyň aprel aýynyň soňky 
ýekşenbesinde bellenilýän Türkmen bedewi­
niň milli baýramy milli senenamamyzda orun 

alan esasy baýramçylyklarymyzyň birine öwrüldi. 
Türkmen halkynyň buýsanjyna öwrülen bedewler 

köp asyrdan bäri milletimiziň örän gymmatly hazy­
nasy hasaplanylýar. Olar barada rowaýatlar, şygyrlar 
döredildi, «Asman atlary» diýilýän bedewlerimiz gö­
zelligiň, güýjüň hem-de wepalylygyň nyşany boldy. 
Türkmenistanyň Döwlet tugrasynda ýerleşdirilen 
ahalteke bedewiniň şekiliniň ýurduň milli nyşanynyň 
aýrylmaz bölegine öwrülmegi tötänden däldir.

Ady rowaýata öwrülen we dünýä medeniýetin­
de mynasyp orun eýeleýän ahalteke bedewleriniň 
halkara giňişlikdäki abraýy barha belende göterilýär. 
Döwlet tugramyzda orun alan ahalteke bedewiniň 
şöhratyny dünýä ýaýmak, paýhasly pederlerimiziň 
döreden milli atşynaslyk däplerini döwrebap ösdür­
mek üçin toplumlaýyn işler amala aşyrylýar.

Sahawatly türkmen topragy ähli döwürleriň we 
halklaryň iň gowy bedewleriniň ýetişdirilýän mekany 
hökmünde ykrar edildi. Türkmen seýisleri köp asyr­
laryň dowamynda ýelden ýüwrük bedewleri terbiýe­
läp ýetişdirmek maksady bilen, olaryň taýçanaklary­
ny saýlap alyp hem-de tohum arassalygyny gorap 
saklap, dünýä atşynaslygynyň naýbaşy nusgasyna 
öwrülen atlaryň aýratyn täsin tohumyny döretdiler.

Ýurdumyzda atçylyk pudagy bilen bir hatar­
da atçylyk sporty hem ösüşiniň belent derejele­
rine çykýar. At çapyşyklary türkmen toýlarynyň 
we baýramçylyklarynyň bezegidir. Şowhunly at 
çapyşyklary, atçylyk sporty boýunça guralýan 
bäsleşikler ahalteke bedewleriniň hemişe tür­
genleşdirilen beden taýýarlygynda bolup, uzak 
aralyklara ýörişlere hem çydamly bolmagyna 
ýardam beripdir. Biziň günlerimizde sportuň iň gy­
zykly we özüne çekiji milli görnüşleriniň biri bolan 
at çapyşyklary uly meşhurlyga eýedir.

Behişdi bedewler okgunly ösýän Garaşsyz Wa­
tanymyzyň özboluşly nyşanydyr. Bu bolsa ahal­

teke bedewleriniň dünýä atçylyk sportunda geçen 
şöhratly ýoluny mynasyp dowam etmek hem-de 
başarnyklaryny doly açmak üçin täze mümkinçi­
likleri döredýär. Bedewleriň tebigy gözelligi, ça­
lasynlygy, wepadarlygy hem-de aýratyn başar­
nyklary köp asyrlaryň dowamynda şahyrlar we 
suratkeşler üçin ylham çeşmesi bolup geldi.

Ştab-kwartirasy Aşgabatda ýerleşýän Halkara 
ahalteke atçylyk assosiasiýasynyň döredilmegi 
hem-de tutuş ýurdumyz boýunça döwrebap atçy­
lyk sport toplumlarynyň bina edilmegi bu ugurda 
alnyp barylýan giň gerimli işleriň subutnamasydyr.

«Ahalteke bedewi – biziň buýsanjymyz we 
şöhratymyz», «Gadamy batly bedew», «Atda 

wepa-da bar, sapa-da» kitaplaryny halkymyza 
peşgeş beren Gahryman Arkadagymyzyň ahal­
teke bedewlerine goýýan çäksiz sarpasy olaryň 
dünýädäki şöhratyny has-da belende göterýär. 
Dünýäniň dürli dillerine terjime edilen bu kitaplar 
giň okyjylar köpçüligine elýeterli bolup, alym-at­
şynaslar üçin gymmatly ylmy çeşmä öwrüldi.

Ahalteke bedewi milli we dünýä medeniýetiniň 
janly taryhy gudraty bolup galmak bilen, ýurdu­
myzyň gazanýan üstünlikleriniň, halkymyzyň ar­
zuwlarynyň hasyl bolmagynyň, maksadaokgun­
lylygyň we rowaçlygyň nyşanyna öwrüldi.

Döwlet tugramyzda bedewiň şekiliniň ýerleş­
dirilmegi, milli senenamamyza Türkmen bedewi­
niň milli baýramynyň girizilmegi, toý-baýramla­
rymyzda at çapyşyklaryň guralmagy bedewleriň 
türkmen halkynyň ýaşaýyş-durmuşynyň aýryl­
maz bölegi bolup durýandygyny subut edýär.

Häzirki wagtda gözel paýtagtymyzyň binagär­
lik keşbi bilen ajaýyp sazlaşygy emele getirýän 
meşhur ahalteke bedewleri bolan Ýanardagyň, 
Polatlynyň heýkelleriniň gurulmagy halkymyzyň 
bedew atyna bolan hormatyny we sarpasyny giň­
den açyp görkezýär.

Aba ÇARYÝEW, 
S.A.Nyýazow adyndaky Türkmen oba hojalyk 

uniwersitetiniň uly mugallymy.

Bilim – röwşen geljegimiz, ol durmuşa ýagty 
saçýan şamçyrag. Hormatly Prezidentimiz 
durmuşymyzyň dürli ulgamlarynda, şol sanda 
ylym-bilimde ägirt uly özgertmeleri durmuşa 
ornaşdyrmagy baş maksat edip goýdy. «Bilimli il 
ozar», «Bilegi zor birini ýykar, bilimi zor müňüni» 
diýen ýaly gyzyldan gymmatly pähimleri 
bize miras galdyran ata-babalarymyz sowat 
öwrenmekligiň, bilim almagyň ähmiýetine 
oňat düşünipdirler. Bilimleriň bady diňe bir 
şu günki däl, eýsem, geljekki ösüşleriň hem 
gadamyny kesgitleýär. Ýaşlaryň sagdyn 
bedenli, ruhubelent, ylymly-bilimli, kämil 
tehnologiýalardan baş çykarýan, edep-terbiýeli 
bolup ýetişmegi, göwnejaý dynç almagy hem-de 
erkana ösmegi üçin ähli şertler döredilýär. 

Ykbaly göterilen ilde bilim, sowat, sungat 
pajarlap ösýär. Munuň aýdyň beýanyna 
öwrülen häzirki Berkarar döwletiň täze 

eýýamynyň Galkynyşy döwri – Garaşsyzlygy­
myzyň beýik özgertmelere beslenen eýýamydyr. 
Ýaş nesle döwrebap bilim bermek, çagalaryň pikir­
lerini erkin beýan edip bilmek başarnygyny ösdür­
mek, bilimiň hilini ýokarlandyrmak mugallymlaryň 
öňünde durýan möhüm wezipedir. Umumybilim 
berýän mekdeplere sanly bilim serişdeleriniň or­
naşdyrylmagy mugallymlaryň okuw işlerini tala­
balaýyk alyp barmagyna giň mümkinçilik berýär. 
«Halkyň Arkadagly zamanasy» ýylynda ýurdu­
myzda baş maksat, esasy wezipe, döwrüň tala­
byna görä, ýaşlara dünýä ülňülerine laýyk bilim 
bermek bolup durýar. Başlangyç, orta hünär we 
ýokary bilim ulgamlarynda düýpli özgertmeler ge­
çirilýär, hünär bilim ulgamynyň gerimi giňeldilýär. 
Häzirki wagtda okatmagyň täze tehnologiýalary­
ny okuw-terbiýeçilik işlerine netijeli ornaşdyrmak 
babatda bilim we ylym işgärleri tarapyndan oňyn 

tejribeler toplandy. Bu bolsa, öz nobatynda, bilim-
terbiýeçilik işiniň netijeliligini, ýaş nesle berilýän 
bilimiň hilini ýokarlandyrmaga giň mümkinçilik 
açdy. Bilim bermekde innowasion tehnologiýala­
ryň ulanylmagy uly ähmiýete eýedir. 

Bilşimiz ýaly, ýaş nesle döwrebap bilim bermek, 
mekdep okuwçylaryny hünärlere ugrukdyrmak 
möhüm meseledir. Orta mekdeplerde okuwçylar 
dürli ugurlar boýunça bilim alýarlar, mugallymlar 
bilen pikir alyşýarlar. Dil öwrenmek ýaşlar üçin mö­
hüm bolup durýar. Şunda sapakdan daşary öwret­
mek, dünýä dillerindäki ertekileri okamagy öý işi 
hökmünde tabşyrmak, okuwçylaryň dünýä dillerini 

oňat özleşdirmeklerine ýardam berýär. Şeýlelik-de, 
olarda geljege bolan isleg-arzuwlar, dürli hünärlere 
bolan garaýyşlar emele gelýär. Eziz Watanymyzda 
ýaş nesiller üçin edilýän işler ummasyzdyr. Okuw­
çylarymyzy Watana, il-güne ýaramly kämil nesiller 
edip ýetişdirmek ugrunda alyp barýan tutanýerli iş­
lerimiz bizi täze gözleglere ruhlandyrýar. Bilim ul­
gamy täze gerime we mazmuna eýe bolmak bilen, 
halkymyzyň milli gymmatlyklaryndan ugur alýar. 

Biz mugallymlar hakynda edýän aladasy üçin 
hormatly Prezidentimize çäksiz alkyş aýdýarys. Ýur­
dumyzyň ylym-bilim ulgamynyň rowaçlanmagy ug­
runda alnyp barylýan işler uly üstünliklere beslensin!

Göwher ŞYHYÝEWA, 
Aşgabat şäherindäki 65-nji orta 

mekdebiň mugallymy.

BILIM – BAGTYŇ ÇYRAGY

Wan Damm diplomat boldy. Meşhur 
aktýor, ssenarist we söweş sungatynyň ussa­
dy Žan-Klod Wan Damm Kon­
go Demokratik Respublikasy­
nyň diplomatik pasportynyň 
eýesi boldy. 61 ýaşly Wan 
Damm bu derejäniň Afrika ýurdunyň ýaşlary­
ny, sportuny we ýabany tebigatyny dünýä ta­
natmaga ýardam berjekdigini belledi.

Mask öňde barýar. Amerikaly işewür 
Ilon Mask dünýäniň iň baý adamy diýlip yglan 
edildi. «Forbes» žurnaly no­
batdaky gezek milliarderleriň 
sanawyny çap etdi. Onda 
«Tesla» we «SpaceX» kompa­
niýalarynyň eýesi şu ýylky sanawyň başyny 
çekdi. Bir ýylyň içinde Maskyň emlägi 70 mil­
liard artyp, 219 milliarda ýetdi.

Şumerleriň gämisi tapyldy. Yrakda halka­
ra arheologlar topary ýaşy 4 müň ýyl bolan gämi­
ni abat gazyp almagy başardy­
lar. Bu gämi şumerleriň paýtagty 
bolan gadymy Uruk şäheriniň 
golaýyndan tapyldy. Alymlar to­
pary onuň durkuna zeper ýetirmän gazyp almak 
üçin ýörite halas ediş işlerini geçirdiler.

«Huawei»-iň girdejisi ýokarlandy. Hy­
taý kompaniýasy geçen ýyl rekord derejede 
arassa girdeji gazanyp, 113,7 
milliard ýuana (17,8 milliard 
dollar töweregi) ýetdi, bu bol­
sa, 2020-nji ýyldakydan 
75,9% köp. Bu barada «Hua­
wei»-iň maliýe direktory Men 
Wançžou mälim edýär.

Aý ulagyny işläp düzer. «Nissan» 
kompaniýasy «Sierra Space» we «Teledyne 
Brown Engineering» bilen bile­
likde Aý awtoulagynyň üstün­
de işleýär. «Bu taslama «Nis­
san»-a, kosmos pudagyndaky 
tehnologiýalary paýlaşmaga mümkinçilik be­
rer» diýip, «Nissan»-yň Kaliforniýadaky barlag­
hanasynyň direktory Maarten Serhuis aýdýar.

Öz elektrokaryny çykarar. 2023-nji ýylyň 
CES sergisinde Kanadada işlenip taýýarlanýan 
we ýygnalýan «Project Arrow 
EV» elektroulagy tanyşdyrylar. 
Bu ulagy döretmek üçin awtou­
lag enjamlaryny öndürýän kom­
paniýalaryň 55-isi gatnaşýar. Häzirki wagtda bu 
ulag bilen köp sanly kompaniýalaryň gyzyklan­
ýandygy habar berilýär.

Tirannozawryň ystyhany görkezildi. 
Abu-Dabide guralan sergide Reks tirannozaw­
rynyň hem-de 1969-njy ýylda 
Awstraliýa gaçan meteoritiň 
parçasy görkezildi. 2020-nji 
ýylyň 6-njy oktýabrynda aly­
jylaryň biri bu tirannozawra 32 million dollar 
töläpdir. Bu tirannozawryň ystyhany 1992-nji 
ýylda ABŞ-da ýüze çykaryldy.

Gaplaňlarynyň sany artýar. Leopard 
milli seýilgähiniň müdiri Wiktor Bardýuk Russi­
ýada Uzak Gündogar gaplaň­
larynyň sanynyň 120-ä ýeten­
digini habar berdi. Uzak 
Gündogar gaplaňy dünýäde iň 
seýrek iri ýabany pişikdir. Rus­
siýanyň Primorskiý sebitinde ýaşaýan bu ýyr­
tyjylar ýok bolmak howpy bilen ýüzbe-ýüz dur.

Deňiz gorag zolagyny döretdi. Bütindün­
ýä ýabany tebigat gaznasy (WWF) Awstraliýa­
da Uly Barýer rifiniň demirgazygynda deňiz go­
rag zolagynyň döredilendigini habar berdi. 
Fletteri we Torres bogazynyň arasyndaky bu 
goraghanada müňlerçe dýugon, pyşdyl, delfin 
we beýleki deňiz jandarlary gorag astyna alnar.  

Dünýä habarlary

gysga setirlerde

1912-nji ýylyň 15-nji aprelinde Atlantik 
ummanynda taryhda yz galdyran iň uly deňiz 
heläkçiligi bolup geçýär. Beýik Britaniýanyň 
Sautgempton şäherinden Nýu-Ýorka tarap 
ugur alan şol wagtyň iň uly ýolagçy gämisi 
«Titanik» äpet aýsberg bilen çaknyşýar.

Ne­bi­tiň ba­ha­sy ýo­kar­lan­ar
Kuweýt Aziýa-Ýuwaş umman sebi
tine niýetlenen nebitiň maý aýynda 

meýilleşdirilişiniň bahasyny artdyryp, re
kord derejä çykardy. «Kuwait Export Cru
de» görnüşiniň bahasy aprel aýyna gara
nyňda, bir barreli 4,5 dollar ýokarlanyp, 
Omanyň we Dubaýyň nebitinden 9,3 dol
lar köp bolar. «Kuwait Super Light Crude» 
görnüşiniň bahasy aprel aýy bilen deňeş

dirilende, 3,7 dollar ýokarlanyp, netijede, 
Omanyň we Dubaýyň nebitinden 9,65 dol
lar gymmat bolar. 

4-nji aprelde Saud Arabystanynyň mil
li nebit kompaniýasy «Saudi Aramco» ähli 
sebitlerdäki müşderilerine maý aýynda ne
bitiň bahasyny ýokarlandyrdy. Maý aýyn
da Aziýa iberiljek «Arab Light»-yň bahasy 
aprel aýyndaky bahalar bilen deňeşdirilen

de, takmynan, 4,4 dollar ýokarlanar. ABŞ-
nyň bazarynda «Arab Light» görnüşiniň 
bahasynyň ýokarlanmagy rekord derejä 
ýetip, bir barreli 5,65 dollardan ybarat bol
dy. Şeýle hem öndüriji ýurt nebitiň beýleki 
görnüşleriniň bahasyny hem ýokarlandy
ryp, Aziýa ýurtlary üçin bir barreliniň baha
syny, azyndan 2,7 dollar, ABŞ üçin bir bar
reliniň bahasyny hem 2,2 dollar artdyrdy.

Hormatly Prezidentimiz Serdar 
Berdimuhamedow jenap Mian 
Muhammad Şahbaz Şarife Pa­

kistan Yslam Respublikasynyň Prem­
ýer-ministri wezipesine saýlanmagy 
mynasybetli gutlag 
hatyny iberdi.

11-nji aprelde Pakis­
tanyň aşaky palatasy 
«Pakistanyň musul­
man ligasy» partiýa­
synyň başlygy Şahbaz 
Şarifi ýurduň 23-nji 
täze Premýer-minist­
ri wezipesine saýla­
dy. «Tehreek-e-Insaf» 
partiýasynyň dalaşgäri Şah Mahmud 
Kureşiden tapawutlylykda, Şahbaz Şa­
rif 174 deputatyň sesine eýe boldy. Aşa­
ky palatanyň 342 mejlis agzasy bar. 

Ýetmiş ýaşly Şahbaz Şarif ýurduň 
Premýer-ministri wezipesini üç gezek 

eýelän Nawaz Şarifiň kiçi doganydyr. 
Pakistanyň iň köp ilatly welaýaty bo­
lan Penjabyň baş ministri hökmünde 
Şahbaz Şarif, dogduk şäheri Lahor­
da işe girizilen häzirki zaman jemgy­

ýetçilik ulag ulgamyny 
goşmak bilen birlikde 
birnäçe ägirt uly infrast­
ruktura taslamalaryny 
meýilleşdirdi we dur­
muşa geçirdi. Şeýle hem 
Penjap welaýatynyň baş 
ministri hökmünde Pe­
kin tarapyndan maliýe­
leşdirilýän taslamalarda 
Hytaý bilen ýakyndan 

hyzmatdaşlyk etdi. Täze Premýer-mi­
nistr ABŞ bilen gowy gatnaşyklaryň 
Pakistan üçin möhümdigini aýtdy. 
Täze Premýer-ministriň kasam kabul 
ediş dabarasy duşenbe güni bolar.

Fransiýanyň içeri işler ministrligi Emma­
nuel Makronyň we Marin Le Peniň Pre­
zident saýlawlarynyň ikinji tapgyryna 

çykandygyny tassyklap, 10-njy aprelde geçirilen 
saýlawlaryň birinji tapgyrynyň jemleýji netije­
lerini mälim etdi. Fransiýada geçirilen Prezident 
saýlawlarynyň birinji tapgyrynda häzirki Prezi­
dent Emmanuel Makron 27,84% ses bilen öňdeli­
gi eýeläp, onuň dalaşgärligini ýurduň 9,785,578 
raýaty goldady. Sagçy «Milli bileleşik» partiýasy­
nyň dalaşgäri Marin Le Pen 23,15% ses bilen ikinji 
orny eýeläp, 8,136,369 saýlawçynyň goldawy­
na eýe boldy. 21,95% ses bilen üçünji orny eýe­
län çepçi «Ýanbermez Fransiýa» partiýasynyň 
başlygy Žan-Lýuk Melanşona 7,714,949 fransuz 
raýaty ses berdi. Dördünji orunda «Reconquis­
ta» hereketiniň esaslandyryjysy Erik Zemmur 
(6,97%) bar. Beýleki dalaşgärleriňki 5%-den hem 
az. Prezident saýlawlarynyň birinji tapgyryna 12 
dalaşgär gatnaşdy.

Saýlawlaryň ikinji tapgyry 24-nji ap­
relde geçiriler. 2017-nji ýylda­

ky soňky saý­

lawlarda, birinji tapgyrda Makron 24%, Le Pen 
21,3% sese eýe bolupdy. Makron ikinji tapgyrda 
saýlawçylaryň 66,1% sesine eýe bolan bolsa, 
onuň bäsdeşi Le Pen saýlawçylaryň 33,9%-i 
tarapyndan goldanylypdy.

Şeýlelikde, Emmanuel Makron we Marin 
Le Pen ýurtda geçirilen Prezident saýlawla­
rynyň birinji tapgyrynda öňdeligi eýelediler. 
Prezident saýlawlarynyň birinji tapgyrynda 
ses bermekden saklananlar 26,31%, 2017-nji 
ýyldaky saýlawlaryň birinji tapgyrynda bolsa 
22,2% bolupdy. Ýurduň Prezidenti bäş ýyllyk 
möhlete saýlanýar.

Pa­kis­ta­nyň
täze Premýer-ministri

Ikinji tapgyra çykdylar

ABŞ-nyň Senaty 51 ýaşly Ketanji Braun Jek
sony Ýokary kazyýetiň kazysy wezipesini ýe
rine ýetirjek ilkinji afroamerikan zenandygy

ny mälim etdi. Onuň dalaşgärligine 53 kanun çykaryjy 
– ähli demokratlar we üç respublikaçy goldaw berdi. 
ABŞ-nyň Prezidenti Jozef Baýden Brauny bu wezipä 
bellenmegi bilen gutlady we muny taryhy waka diýip 
atlandyrdy. Senatyň kararyny Ak Tamyň metbugat sek
retary Jen Psaki hem goldap, «Prezidentiň ýurda be
ren wadasynyň ýerine ýetirilendigini» aýtdy.

Jozef Baýden 2020-nji ýyldaky saýlaw kampaniýa
synda ABŞ-nyň taryhynda ilkinji gezek ABŞ-nyň gara
ýagyz raýatyny Ýokary kazyýetiň kazysy wezipesine 
hödürlejekdigini söz beripdi. 

Prezident fewral aýynyň ahyrynda Ketanji Jeksonyň 
dalaşgärligini hödürledi. Ol tomusda pensiýa çykjak 83 
ýaşly Stiwen Braýeriň ýerine geçer. ABŞ-nyň Ýokary 

kazyýetinde dokuz kanunçy bar. 51 ýaşly Ketanji Braun 
Jekson Garwardyň hukuk fakultetini gutardy we 2021-
nji ýylyň iýun aýyndan bäri ABŞ-nyň Kolumbiýa sebiti
niň arz-şikaýat kazyýetinde kazy bolup işleýär. Kazylar 
Senatyň razylygy bilen Prezident tarapyndan bellenil
ýär we öz wezipesini ömürlik dowam etdirýär.

Taryhçylaryň we arheologlaryň aýtmagyna 
görä, Perudaky gadymy Maçu-Pikçu şäheri
niň galyndylary soňky ýüz ýylda nädogry at 

bilen tanalýar. Onuň hakyky ady arhiw resminamala
rynda saklanyp galypdyr. Oňa belent dagyň eňňitlerin
de ýerleşýändigi üçin «ýitirilen şäher» ýa-da «bulut
lardaky şäher» hem diýilýär.

Şäheriň ink hökümdary Paçakutekiň (1391-1471-nji 
ýyllar) rezidensiýasy hökmünde gurlandygy çak edil
ýär. Netijede, bu desga 1911-nji ýylda Ýel uniwersi
tetiniň professory Haýram Bingem tarapyndan ýüze 
çykarylýança dört ýüz ýyllap idi-yssywatsyz we nämä
lim ýagdaýda saklanýar. Inkleriň ýazuw dili bolman
soň, barlag geçirijiler şäheriň başdaky adyny anyklap 
bilmändirler. Şonuň üçin oňa ýakyn ýerdäki iň beýik 
dagyň ady dakylýar. Täze barlagyň awtorlary şäheriň 
hakyky adyny anyklamak üçin XVII-XIX asyryň taryhy 
resminamalaryna göz aýladylar. Görnüşi ýaly, hiç bir 
ýazgyda bu ýer Maçu-Pikçu diýlip atlandyrylmandyr. 

– Ink şäheriniň hakykatdan hem «Pikçu» ýa-da 
«Waýna-Pikçu» diýlendigini görkezýän giňişleýin su
butnamalar bar – diýip, olar bellediler. 

«Waýna-Pikçu» toponimi, Bingemiň Perua gel
mezinden ozal,  1904-nji ýylda çap edilen atlasda 
görkezilýär. Ýerli ýaşaýjylaryň bu harabalyk barada 
professora habar berendikleri, olaryň hem şeýle at 
dakandyklary belli boldy.

Awtorlaryň pikiriçe, iň ygtybarly maglumatlar XVI 
asyryň ahyrynda Kuskony eýelän ispanlaryň hasabat
larynda saklanyp galypdyr. Alymlar olara göz aýlap, 
gyzyklanýan zatlarynyň üstünden bardylar. Ýazgylaryň 
birinde «Waýna-Pikçu» diýilýän ýerli taýpalar hakda 
ýatlanylyp geçilýär. Bu barlaglar ylmy jemgyýetde uly 

gyzyklanma döretdi. Garaşsyz hünärmenleriň belleý
şi ýaly, «Maçu-Pikçu» adyny üýtgetmegiň zerurlygy 
ýok – çünki ol häzirki wagtda «syýahatçylyk brendi» 
bolup durýar. Inkleriň şäheriniň taryhçylaryň pikir edi
şinden hem irki döwre degişli bolup biljekdigi öňem 
mälimdi. Muny Maçu-Pikçuda tapylan tapyndylar hem 
subut edýär.

Dört jahankeşdäni Halkara kosmos stansiýa
syna ýetiren «Falcon 9» raketasyna berkidi
len «Crew Dragon» kosmos gämisi ABŞ-nyň 

Florida ştatynyň Kanaweral burnundaky kosmodrom
dan asmana göterildi. Bu Halkara kosmos stansiýa
syna ugradylan ilkinji doly raýat ekipažydyr. Uçuryş 
NASA hem-de «Axiom-1» missiýasyny gurnan «Axiom 
Space» kompaniýasy bilen bilelikde amala aşyryldy. 
Şeýle-de, bu kompaniýa geljekde dünýäde ilkinji söw
da kosmos stansiýasyny gurmagy meýilleşdirýär.

Ekipažyň düzüminde amerikaly işewür Larri Konnor, 
ysraýylly işewür Eýtan Stibbe we kanadaly maýadar 
Mark Paty bar. Topara NASA-nyň öňki kosmonawty, 
dört gezek kosmosa uçan «Axiom»-yň wise-prezidenti 
Maýkl Lopes-Alegria ýolbaşçylyk edýär. 9-njy aprelde 
kosmonawtlaryň kapsulasy Halkara kosmos stansiýasy 
bilen sepleşdi. Syýahatçylar HKS-de sekiz gün bolup, 
ol ýerde ylmy-barlag işlerine gatnaşarlar. Maglumatla
ra görä, Halkara kosmos stansiýasyna syýahat her bir 
ýolagça 55 million dollara düşüpdir.

Geçen ýylyň sentýabr aýynda «SpaceX» ilkinji raýat 

ekipažyny kosmosa uçurypdy. Onuň düzüminde milliar
der Jared Aýzekman, lukmanyň kömekçisi Heýli Arseno, 
ABŞ-nyň Howa güýçleriniň weterany we aerokosmos 
inženeri Kris Sembroski we pilot Sian Proktor girdiler.

Şeýle-de, geçen ýylyň oktýabr aýynda taryhda il
kinji film topary Halkara kosmos stansiýasyna uçdy. 
Rus režissýory Klim Şipenko we aktrisa Ýuliýa Peresild 
kosmonawt Oleg Nowitskiý bilen bilelikde «Çagyryş» 
filmini surata düşürmek üçin «Soýuz» gämisi bilen 
kosmosa çykypdylar. Olar kosmosda 12 gün boldylar.

Af­roa­me­ri­kan ze­nan ýol­baş­çy­lyk eder

Ma­çu-Pikçu­nyň ha­ky­ky ady

Kosmosa sy­ýa­hat­a gitdiler

21-nji maýda Awstraliýanyň 
parlamentine federal saýlawlar 

geçiriler. Bu barada ýurduň belli «The 
Age» gazeti Premýer-ministr Skott 
Morrisonyň general-gubernator Dewid 
Herli bilen duşuşygyndan soň beren 
beýanatyna salgylanyp habar berdi.

Premýer-ministr Skott Morrison 
ýurduň parlamentinde çykyş edip, 
wekiller palatasyna we senata saý
lawlaryň 21-nji maýda, şenbe güni 
geçiriljekdigini mälim etdi. Hökümet 
Başlygy, ýurduň raýatlaryny geljekki 
saýlawlarda özüniň «Awstraliýanyň 

liberal partiýasyny» goldamaga ça
gyrdy we häzirki wagtda ýurduň yk
dysady şertlerinde «töwekgelçilik üçin 
ýeriň ýokdugyny» belledi. Onuň pikiri
çe, awstraliýalylar özleriniň bilýän «sy

nagdan geçen» dolandyryjy toparyny 
ýa-da Entoni Albanesiň ýolbaşçyly
gyndaky Zähmet partiýasyny saýlarlar.

Premýer-ministriň hökümeti ugle
wodorodlara bil baglaýar. Skott Mor
rison satyn alyjylaryň isleglerini naza
ra alyp, Awstraliýanyň kömür gazyp 
alyp, eksport etjekdigini we 2033-nji 
ýyla çenli uglerod zyňyndylaryny 
azaltmak kararyna gelen ýurtlara go
şulyp ýetişmändigini belledi. Häzirki 
wagtda Skott Morrisonyň hökümet 
koalisiýasy wekiller palatasyndaky 151 
orundan 77 orny eýeleýär.

Parlament saýlawlary geçiriler

Mekgä 1 million zyýaratçy barar

Abat­la­ýyş iş­le­ri ge­çi­ri­ler

Saud Arabystany Patyşalygy şu ýyl 
1 milliona golaý adama musulmanla

ryň mukaddes ýeri bolan Mekgä haj par
zyny berjaý etmek üçin rugsat berýär. Bu 
barada Patyşalygyň beýanatyna salgyla
nyp, Saud Arabystanynyň habarlar agent
ligi habar berýär. Patyşalygyň beýana
tynda «Her ýyl Mekgä zyýaraty gurnaýjy 
haj we umra ministrligi, daşary ýurtly ýa-
da ýerli bir million zyýaratçynyň şu ýyl ha
ja gitmegine ygtyýar berdi» diýilýär. Haj 
parzy yslamyň mukaddes şäheri Mekgä 
we Saud Arabystanynyň töweregindäki 
sebitlerde bäş günüň dowamynda ýerine 
ýetirilýän birnäçe dini däp-dessurlardyr.

Habarda bellenilişi ýaly, haj parzyny 
berjaý etmek isleýän musulmanlar 65 ýaş
dan uly bolmaly däldir. Olar dünýäde ýüze 
çykan koronawirus ýokanjyna garşy wak
sinalaryň bellenilen sanjymyny doly alan 
bolmaly. Zyýaratçylar mukaddes mekana 
ugramazyndan birnäçe gün, ýagny 72 sa

gat öňünden ýokanç keseliň ýoklugy ba
radaky lukmançylyk barlagynyň netijesini 
alyp, ony degişli ýerlerde görkezmelidirler.

Mekgä baryp zyýarat etmek dünýäde 

emele gelen çylşyrymly ýagdaýlar sebäpli 
geçen iki ýylda çäklendirilip, az sanly zy
ýaratçylara rugsat berlipdi. 2021-nji ýylda 
ýurduň hökümeti doly sanjym alan ýerli 
zyýaratçylaryň 60 müňüsine Mekgä we 
Medinä zyýarata barmaga rugsat berip
di. Pandemiýadan ozal, bu ýere zyýarata 
gelýänleriň sany 2,5 milliona ýetýärdi.

Medinede yslamyň ilkinji ybadatha
nasy bolan Kuba metjidinde düýpli 

abatlaýyş işleri geçiriler.
Bu barada mirasdüşer şazada Mu

hammed ben Salman Kuba metjidine ba
ryp görenden soň mälim etdi.  Muham
med ben Salman yslam Pygamberiniň 
guran metjidiniň umumy meýdanynyň 50 
müň inedördül metre çenli artdyrylyp, bu 
ýerde 66 müň adamyň namaz okap bil
jekdigini aýtdy. Mirasdüşer şazada Kuba 
metjidiniň töweregindäki binalaryň hem 
dikeldiljekdigini we bu ýerde yslamyň 

binagärlik däplerine laýyk gelýän toplu
myň dörediljekdigini belledi.

Hijriniň 1-nji ýylynda gurlan Kuba met
jidi, pygamberiň metjidinden 5 kilometr 
uzaklykda ýerleşip, musulmanlaryň iň 
köp zyýarat edýän ýeridir. Abatlaýyş bo
ýunça täze taslamada, bu mukaddes ýer
leriň hemmesini birleşdirjek seýilgähiň 
gurluşygyny we häzirki zaman awtoulag 
ýolunyň gurluşygyny goşmak bilen 57 
desganyň gurluşygy göz öňünde tutulýar.

Kuba metjidi Muhammet Pygamber 
tarapyndan 622-nji ýylda gurulýar.

Polýuslardan başga dünýäniň ähli ýerinde ýaşaýan balarylaryň esasy 11 görnüşi bar.

Dürli medeni ekinleriň tohumlary adamzadyň iýmit üpjünçiligi üçin ähmiýetli 
bolup durýar. Şeýle bolansoň, dünýäde tohumçylyga aýratyn üns berilýär. 

Ozaldan bar bolan tohumlaryň ýitip gitmezligi üçin olar köpeldilýär, ýörite ammar­
larda saklanýar. Şeýle hem tohumçylyk iň girdejili pudaklaryň biridir. Häzirki wagtda 
tebigy şertlere we dürli kesellere garşy durnukly, ýokary hasylly tohum sortlary 
döredilýär. Bu bolsa, azyk bolçulygyny üpjün etmekde ähmiýetlidir. Dünýäde dürli 
tohum ammarlary bolup, olaryň iň täsini Norwegiýanyň Swalbard adasyndaky am­
mar hasaplanýar. Demirgazyk polýusa ýakyn bolan bu adada ýylyň ähli paslynda 
buz gatlagy bilen örtülen ýagdaýda durýan dag eteginde 130 metr çuňlukda tohum 
ammary ýerleşýär. Longýir şäheriniň golaýyndaky tohumyň ýüzlerçe görnüşi sak­
lanýan bu ammar howanyň üýtgemegi, tebigy heläkçilikler we beýleki sebäplerden 
haýsydyr bir ekiniň tohumy ýitip giden ýagdaýynda ulanmak maksady bilen 2008-
nji ýylda guruldy. Ýeri gelende bellesek, Swalbard adalary Ýeriň iň demirgazygyn­
da ýerleşýän ilatly (ilaty müňden köp bolan) nokat hasaplanýar. Tohum saklamaga 
niýetlenen ýerasty desgada uzynlygy 27 metre, giňligi 10 metre, beýikligi 6 metre 
deň bolan 3 ammar bar. Bu ýerde Ýer ýüzüniň dürli ýerinden getiriljek tohumyň 4,5 
million görnüşiniň her birinden 500 sany, ýagny jemi 2,25 milliard däne saklama­
ga mümkinçilik bar. Häzire çenli bu ýere 6 müň görnüşli ekiniň tohumy getirilip­
dir. Dünýädäki ähli ösümligiň tohumyny gorap saklamak üçin gurlan ammardaky 
howanyň temperaturasy köp tohumyň müňlerçe ýyl zaýalanman saklanmagy üçin 
kadaly temperatura hasaplanýan 18 dereje sowukda saklanýar. Bilermenler tohum­
laryň görnüşine görä, 55 ýyl (günebakar) bilen 10 müň ýyl (nohut) aralygynda 
zaýalanman saklanyp bilinjekdigini belleýärler. Bu ýerde könelen tohumlar täzeleri 
bilen yzygiderli çalşylyp durulýar. Ähli tohumlar ýygnalandan soňra zerur bolma­
dyk halatynda girilip-çykylmajakdygy bellenilýär. Ammaryň içiniň temperaturasy 
we çyglylygy Şwesiýadaky bir merkezden dolandyrylýar. Swalbard global tohum 
ammarynyň polatdan ýasalan dar gapysy bar. Bu ýerde tüwiniň, bugdaýyň we 
arpanyň has köp sorty bar. Fasol, mekgejöwen, noýba, soýa, nohut, ýeralma, ýer 
pissesi, süle, çowdary hem köp görnüşi saklanýan däneler hasaplanýar.

Swalbarddaky tohumlar ilkinji gezek 2015-nji ýylda Siriýanyň Halap welaýatyn­
daky tohum ammaryna zeper ýetmegi bilen alnyp, köpeldildi. Şondan soňra bu 
ýerden alnan däneler bilen Marokkoda we Liwanda sebitleýin ammarlar döredildi.

Şeýle ammary döretmek üçin 9 million dollar sarp edildi. Oňa ABŞ, Ang­
liýa, Norwegiýa, Germaniýa, Şweýsariýa we Kanada döwletlerinden her 
ýylda 125-150 müň dollar iberilýär.

Äpet jandarlaryň ýaşaýan ýeri

Amarant ösümligi
iň uly tohum ammaryÖsümlikleriň hersiniň özboluşly aýra­

tynlygy bolýar. Käbir ösümlikler gurak 
topragy halaýan bolsa, käsi çygly ýerde gowy 
ösýär. Amarant ýa-da hulpa urugyna degişli 
bolan ösümlik bolsa, ýeriň hasyllylygyny ýo­
karlandyrmaga we meliorasiýa işlerini gowulan­
dyrmaga goşant goşýan ösümlikleriň biri bolup, 
toprakdan radionuklidleri çykarmaga ukyply bo­
lan örän az sanly ösümlikleriň biridir. Guraklyga, 
topragyň hiline hem-de kesele garşy durnukly­
lygy, şeýle-de zyýan berijilere we kesellere gar­
şy göreş ukyby bilen tapawutlanýan «Amarant­
haceae» maşgalasyna degişli bolan Amarant 
(Amaranthus L.) bir ýyllyk ösümlik bolup, jemi 
100-e golaý görnüşiniň köpüsi medenileşdirilen 
hasaplanylýar. Türkmenistanyň ösümlik dünýä­
sinde jemi 10 sany ýabany görnüşi gabat gelýän 
bu ösümligiň ady grekçedäki «Amaranthos» sö­
zünden gelip, «öçmeýän» diýen manyny berýär. 
Gadym zamanlardan bäri iýmitlik we dermanlyk 
maksatlary bilen halk köpçüligi tarapyndan peý­
dalanylyp gelinýän soňky 20 ýylda bolsa, me­
denileşdirmek üçin fiziologiki, genetiki, biohimi­
ki, agrotehniki nukdaýnazarlardan öwrenilen bu 

ösümligiň gülleri, adatça ownuk ýaşyl-sarymtyl 
we gyrmyzy-gyzyl reňkli hem-de ýapraklary 
ýaşyl reňkli bolýar. Geçirilen ylmy barlaglar­
dan soňra, Köpetdagyň eteklerinde amarantyň 
«Cruentus L» atly ýabany görnüşiniň ösýändi­
gi mälim boldy. Biologik aýratynlygy babatda 
ýylylygy we ýagtylygy halaýan ösümlikleriň 
hataryna girýän bu ösümligiň tohumlary kada­
ly howa we toprak şertlerinde 10 günde göger­
ýär we ilkinji ýapragy 10-12 günden soň peýda 
bolýar. Makro we mikro elementlere baý bolan 
bu ösümlikden alynýan ýagyň düzüminde wita­
minler, beloklar, aminokislotalar, fermentler köp 
mukdarda saklanýar. Adam bedeni üçin wajyp 
bolan liziniň barlygy amarantyň ylmy we önüm­
çilik taýdan ähmiýetini artdyrýar. Bu ösümligiň 
düzüminde saklanýan maddalar azyk hökmün­
de  peýdalanylýan medeni ekinleriň ençemesin­
den köpdür. Amarantyň hasyllylygy görnüşine 
baglylykda 15-30 s/ga aralygynda bolup, däne­
sinde 16-18 göterim belok, 60 göterim krahmal 
we 10 göterim ýag saklaýar. Dänesinden alyn­
ýan ýagynyň çykymlylygy her gektardan alnan 
hasylyndan 150-300 kilograma barabar bolup, 

ösümligiň ýagynda bolsa, skwalen – adam be­
denini kislorod bilen üpjün edýän, radiasiýadan 
goraýan hem-de D witaminine öwrülip adam im­
munitetini güýçlendirýän madda saklanýar. Ak 
dänelerinden ýokary hilli krahmal, konditer we 
atyr önümçiliginde ulanylýan belok konsentraty, 
şeýle hem çaganyň iýmitlenişi üçin biologik taý­
dan ýokumly maddalar alynýan amaranty iýmit 
zynjyrynda ulanmak gandaky holesteriniň düzü­
mini azaltmaga we nerw, böwrek, semizlik, ate­
roskleroz keselleriniň öňüni almaga kömek edýär. 
Gündelik iýmitde bolsa, 100 gram kabul edilende 
bedeniň ähli işleriniň kadalaşmagynda ýardam 
edýän amarantdan alnan ýag we beýleki önüm­
ler bolsa, özüniň ýokumlylygy babatda bugdaý­
dan, şalydan, mekgejöwenden we soýadan alnan 
önümlerden ýokarda durýar. Özüniň azyklyk, 
dermanlyk, dänelik we ýaglylyk taýdan peýdaly­
dygy bu ösümligi halk köpçüligine tanyşdyrmaga 
we ulanyşa girizmäge mümkinçilik berýär.

Eziz ARTYKLYÝEW,
S.A.Nyýazow adyndaky Türkmen

oba hojalyk uniwersitetiniň mugallymy.

Afrikanyň köp bölegini dünýäniň iň 
uly çöli hasaplanýan Sahara eýe­

leýär. Şeýle-de bolsa, dünýäniň iň uzyn 
derýalarynyň biri bolan Nil hem bu ýer­
den akyp geçýär. Afrikada dünýäniň be­
ýik daglary, gür tokaýlary, derýalary we 
beýik şaglawuklary hem bar. Günorta 
Afrika Respublikasynyň demirgazyk-
gündogarynda ýerleşýän Krýuger milli 
seýilgähinde bolsa, dürli jandarlary we 
täsin ösümlikleri görmek bolýar. 19 müň 
485 kwadrat kilometri eýeleýän, aýra­
tyn goralýan bu sebit Afrikada tebigy 
ýaşaýşyň bolan iň giň sebitleriniň biri 
hasaplanýar. 1926-njy ýylda esaslandy­
rylan goraghana ýurduň 1825-1904-nji 
ýyllarda ýaşap geçen ýolbaşçysy Pa­
ul Krýugeriň ady dakylypdyr. Bu ýerde 
süýdemdirijileriň 248, guşlaryň 505 we 
süýrenijileriň 118 görnüşi gabat gelýär.

Günorta Afrika Respublikasynyň 
Milli seýilgähleriniň (SANPARKS) 
maglumatlaryna görä, seýilgähiň tapa­
wutly aýratynlygy bu ýerde Afrikanyň 
iň uly 5 jandarynyň ýaşamagydyr. Bu 
ýerde ýolbars, bars, gara kerk, Afrika 
pili we Afrika gäwmişi ýaşaýar. Şeý­

le hem tebigy seýilgähde Afrika ýa­
bany iti, geçigaplaň, menekli syrtlan, 
žiraf, zebra, antilopa we krokodil ýa­
ly iri jandarlara gabat gelmek bolýar. 
Ösümlikleriň we agaçlaryň iki müňe 
golaý görnüşi ösýän tebigy seýilgähiň 
köp ýerini gyrymsy we ýarym gyrymsy 
agaçlar tutýar. Bu ýere tebigy ýaşaýşy 
görmek üçin barýan myhmanlar hem az 
däl. Afrikada şeýle ýerleri görmek üçin 
edilýän gezelençlere «safari» diýilýär. 
Aslynda, Ýewropa we beýleki dille­
re arapçadan geçen bu söz aw etmek 
maksady bilen tokaýa gitmek many­
synda ulanylýan eken. Häzirki wagtda 
bolsa myhmanlary ýörite ulaglar arkaly 
bellenen aralykda ýolbeletleriň gözeg­
çiliginde amala aşyrylýan gezelenje 
aýdylýar. Bu gezelençler jandarlary we 
medeni ýaşaýşyň bolan ýerlerinde ga­

bat gelmeýän ösümlikleri görmäge 
mümkinçilik berýär. Adatça, bu ge­
zelençlerde ulagdan düşmäge rug­
sat berilmeýär. Ýolbeletler bu ýeriň 
şäherleriň golaýynda ýerleşýän 
haýwanat baglaryndan düýpgö­
ter tapawutlydygyny ýatladýarlar. 
Tebigy seýilgähiň gaty az ýerinde 
ýöremäge rugsat edilýär. Sebit ys­
sy bolany üçin gezelençler ir ertir 
ýa-da giç öýländen soňra guralýar. 
Ýolbeletler bu seýilgähiň adamlaryň 
barmagyna rugsat edilýän ýerlerini 
görmek üçin üç günüň gerekdigini 
belleýärler. Şeýle hem seýilgähiň ähli 
ýerine baryp bolmaýar. 

Tebigy ýaşaýşy görmäge gelýänlere 
hödürlenýän hyzmatdan alynýan girde­
ji bu ýerdäki jandarlary we ösümlikleri 
gorap saklamak üçin sarp edilýär.

Dün­ýä­niň

Maldiw adalarynda gözleg işlerini geçir­
ýän alymlar gülgüne reňkiň dürli öwüş­

ginleri bolan balygyň täze görnüşini tapdylar. 
Ýaldyraýan balygyň adalaryň golaýynda, Gün 
şöhlesiniň ýetýän çuňlugynda ýaşaýandygy 
anyklandy. Mälim bolşy ýaly, Gün şöhlesi deňziň 
200 metr çuňlugyna çenli ýetýär. Deňziň ondan 
aşakdaky 200-1000 metr aralygy alagaraňkylyk 
diýlip atlandyrylýar. 1000 metrden aşagy bol­
sa tüm garaňkylyk bol­
ýar. Deňiz jandarlary we 
ösümlikleri bolsa, deňziň 
şol «gatlaklaryndaky» 
çäginde ýaşaýarlar. Tä­
ze tapylan balyga ilkinji 
gezek 1990-njy ýyllarda 
gabat gelnipdir. Ilkibaşda bu balyk «Gyzyl mah­
mal peri – wrasse» («Cirrhilabrus rubrisquamis») 
atly balygyň uly görnüşi diýlip çak edilipdir. Emma 
soňky geçirilen barlaglarda, bu balygyň aslynda 
aýratyn görnüşdigi anyklanypdyr. Şeýle hem tä­
ze balyk maldiwli alym tarapyndan anyklanan 
ilkinji balyk hökmünde hasaba alyndy. Şeýle 
bolansoň balyga ýerli diwehi dilinde bägül diý­
megi aňladýan «finifenmaa» diýlip at goýuldy. 
Sebäbi bu adanyň milli güli bägül hasaplanýar. 
Täze anyklanan balygyň doly ady bolsa, «Bä­
gül örtükli peri – wrasse» («Cirrhilabrus fini­
fenmaa») diýlip atlandyryldy.

Bu balyk Hindi ummanynyň demirgazy­
gyndaky merjen riflerinde ýaşaýar. Balygyň 
iki görnüşi hem suwuň ýüzünden 30-149 
metr aralygynda bolan çuňlukda ýaşaýar. 
Şeýle hem geçirilen barlaglaryň netije­
sinde, «C. finifenmaa»-nyň oňurgasynyň 
has uzyndygy anyklandy.

«Älemgoşar»
balygy tapyldy

Tikin maşyny. Ilkinji tikin maşynlary XIV asyrda Nider­
landlarda peýda bolupdyr. Bu enjam ilkibaşda örän tagaşyksyz 

eken. Ilkinji tikin maşynlar kendir matalardan deňiz gämileriniň ýel­
keniniň tikmek üçin ulanylypdyr. Adaty matalary tikmäge niýetlenen 
has kiçi tikin maşynyny bolsa, 1790-njy ýylda angliýaly Tomas Sent 
oýlap tapypdyr. Emma bu maşyn köpçülikleýin öndürilmändir. On­
dan birnäçe ýyl ozal – 1755-nji ýylda Germaniýada doglan, Angliýa­
da ýaşaýan  Çarles Fredrik Wýesental tikin tikýän enjamy öndüripdir.

Ulanmak üçin has amatly, giň­
den ýaýran ilkinji tikin maşynyny 
1829-njy ýylda fransuz Bartelemi 
Timonýe oýlap tapýar. Onuň oý­
lap tapan enjamynyň köp bölegi 
agaçdan ýasalypdyr.

1846-njy ýylda amerikaly Elias 
Hou häzirki tikin maşynlarynyň 
nusgasy bolan ilkinji enjamy oýlap 
tapýar. Ol bir iňňeli, naýçaly ilkinji tikin maşyny döredýär. Şeýle-de 
bolsa ol öz oýlap tapan enjamynyň önümçiligini ýola goýup bilmän­
dir. Emma onuň oýlap tapan usuly soňky ýyllarda giňden ulanylyp­
dyr. 1850-nji ýylda amerikaly Aýzek Singer Houwyň oýlap tapan tikin 
maşynyny kämilleşdiripdir we senagat taýdan öndürip başlapdyr.

Beýleki birnäçe enjamda bolşy ýaly, tikin maşyny hem ýyllaryň 
dowamynda tapgyrma-tapgyr kämilleşdirilipdir. Bu enjamyň häzir­
kisi ýaly bolmagy örän uzaga çekipdir. 1790-njy ýylda Angliýada, 
1819-njy ýylda Awstriýada, 1826-njy ýylda Amerikada, 1830-njy 
ýylda Fransiýada tikin maşynlarynyň dürli nusgasy oýlanyp tapy­
lypdyr. Şeýle-de bolsa Singer bu enjamy kämilleşdirip,  köpçülige 
ýetiripdir. Onuň oýlap tapan enjamy el zähmetini görnetin azaldyp­
dyr, egin-eşikleri köpçülikleýin öndürmäge mümkinçilik beripdir. 
Singer naýçanyň kese durmagyny üpjün edip, iňňäniň dyngysyz 
we birsyhly hereket etmegini gazanypdyr. Şeýle hem Singer aýak 
bilen herekete getirip bolýan tikin maşynyny döredipdir. Şeýlelik­
de, tikinçiler iki elini hem ulanyp, egin-eşikleri çalt tikip başlapdyrlar.

haçan oýlap tapdy?
Kim,Balary nämeleri öndürýär?

Adamlar gadymy döwürlerden 
bäri balaryçylyga uly üns berip­

dirler. Çünki bal azyk önümi hökmünde 
lukmançylykda giňden peýdalanylyp­
dyr. Şeýle-de, balary oba hojalyk ekin­
leriniň hasyllylygyny artdyrmakda hem 
uly ähmiýete eýedir. Sebäbi bu jandar 
ekinleriň we beýleki ösümlikleriň gül­
leriniň tozgalanmaklaryny we netije­
de ýokary hasyl bermeklerini üpjün 
edýär. Bal balarynyň ösümlikleriň gül 
we beýleki ösümlik şirelerini ýygnap, 
gaýtadan işläp emele getirýän önümi­
dir. Balyň reňki, tagamy we hoşboý 
ysy onuň haýsy ösümligiň gülünden 
ýygnalandygyna baglylykda üýtgeýär. 
Şeýle-de balyň hili hem alnan ösüm­
ligine görä üýtgeýär. Balarylar gülden 
alan şiresinden bal taýýarlanlarynda 
ony fermentler we beýleki maddalar 
bilen baýlaşdyrýarlar. Balyň düzümine 
belli bir derejede ösümlikleriň gül toz­
gajyklary hem garyşýar. Bular balyň çyl­
şyrymly düzüminiň bolmagyna, iýmitlik 
gymmatynyň has ýokarlanmagyna getir­
ýär. Emma arylar diňe bal ýygnamaýarlar. 
Olaryň baly ýygnalandan soňra, öýjükle­
rinden dürli hili gymmatly önümler alynýar. 
Ary önümleri diňe azyklyk maksady bilen 
däl-de, başga maksatlar üçin hem giňden 

peýdalanylýar.
Arynyň birnäçe güle gonup, ýygnaýan 

esasy önümine bal diýilýär. Balarylary güller­
den toplan nektaryny bala öwürýärler. Ýygnal­
ýan möwsümine we ösümligiň görnüşine görä, 
balyň hili üýtgeýär. Bu jandarlar nektary ýyg­

nap, öýjükleriň gözeneklerine äkidýärler. Olar 
dolandan soňra daşy mum bilen gaplanýar. Bal 
öýjüklerden süzülip alnandan soňra iýmitlik 
hökmünde taýýar bolýar. Onuň düzümindäki 
suwuň mukdary belli bir derejeden köp bolsa, 
hili peselýär. Balyň hilini reňki, dykyzlygy, ysy 
we tagamy arkaly anyklap bolýar.

Tozgajyk: tohumly ösümlikleriň güllerinde 
bolýan tozgajyklary balyň esasy çig maly ha­
saplanýar. Arylar gözeneklerdäki çagalaryny iý­

mitlendirmek üçin tozgajyk ýygnaýarlar. Adat­
ça, arylar tozgajyklary öýjügiň gyralaryndaky 
gözeneklerde saklaýar. Ol proteine diýseň baý 
bolýar. Ony adamlar käbir keselleriň öňüni al­
mak maksady bilen peýdalanýarlar.

Ol balyň düzüminde hem bolýar. Baldaky 
tozgajygyň şekili, ululygy, reňki arkaly onuň 
haýsy ösümlige degişlidigini anyklap bolýar.

Mum: 12-18 günlük işçi arylar öndürýär. Arylar 
öz öýjüklerini gurmak üçin mum öndürýärler. Bil­
ýän bolsaňyz, arylaryň öýjükleri altyburçluk gö­
zeneklerden ybarat bolýar. Gözenekleriň çuňlugy 
10-12 mm, diametri 5,37 mm bolýar. Erkek ary­
laryňky 6,9 mm bolýar. Mum irki döwürlerden 
bäri dürli maksatlar bilen peýdalanylýar. Arylaryň 
öýjüklerini eretmek arkaly mum alynýar.

Ary ýelimi: Bu önüm agaçlaryň we beýleki 

ösümlikleriň gunçalaryndan we gabyklaryndan 
alynýar. Onuň reňki haýsy agaçdan alynýandy­
gyna baglylykda üýtgeýär. Onuň düzüminde 50 
göterim şepbik, 30 göterim mum, 10 göterim 
ýag bolýar. Galan bölegi proteinden, mineral­
lardan we witaminlerden emele gelýär. Ary 
ýelimi öýjügiň içinde haýsydyr bir jaýrygy ber­
kitmek üçin ulanylýar. Örän ýelmeşek bolan bu 
maddanyň kömelegi, wirusy we bakteriýany 
öldüriji häsiýeti bar. Şol sebäpli bu ýelim dürli 

keselleri bejermekde ulanylýar.
Ary süýdi: Ähli liçinkalara ilkinji günlerde 

ary süýdi berilýär. Dördünji günden başlap, 
olara goşmaça tozgajyk we bal hem berilýär. 
Arynyň liçinkalaryna olaryň öýjükleri ýapyl­
ýança 9 günläp ary süýdi berilýär. Şeýle hem 
ene ary hemişe ary süýdi bilen iýmitlenýär. Bu 
önüm birnäçe keseliň öňüni almakda giňden 
peýdalanylýar.

Ary zäheri: 14 günlük bolanyndan soňra 
arylaryň bedenlerinde emele gelip başlaýar. 
Her aryda 0,3 mg zäher bolýar. Ary haýsydyr 
bir jandary çakanynda bu zäheri bölüp çykar­
ýar. Onuň özboluşly ysy beýleki arylary hem 
howpuň abanýan tarapyna çagyrýar.

Bu madda derman senagatynda we beýleki 
pudaklarda giňden ulanylýar.

Dikligine: 2. Ölçegden ýokary, öte, ag­
dyk. 3. Meşhur aktýor Brýus .... 4. Mukdar, san 
taýdan köp. 6. «... dogsa älem görer» (nakyl). 7. 
Ökünç, puşman. 8. «Il ... bolsa, doňuz depä çykar» 
(nakyl). 9. Dag goçy. 10. Gyza dakylýan at. 11. Ujy 
demir çişli taýak, sowuk ýarag. 12. Süriniň başyny 
çekýän teke maly, serke. 13. Reňk. 14. Haýbat, 
hemle. 16. Isleg, niýet, meýil. 18. «Et ... gider, çorba 
- pete» (nakyl). 19. «Kyrk ýyl maýa gezinçäň, bü­
tin bir ýyl ... gezgin» (Mollanepes). 20. Saz guraly. 
21. Edeplilik, sypaýylyk. 24. «Gaýgy garrydar, ... 
öldir» (nakyl). 25. Tarap, ugur. 26. Arka, ýeňse. 27. 
Ikuçlulygy görkezýän baglaýjy. 30. Ýyl hasaby 
ýöredilip ugralan başlangyç pursat we şeýle ýyl 
hasabynyň ulgamy. 31. «Jahyllykda çar tarapa 

atyşan, bilmezlikde ... işlere gatyşan» (Magtym­
guly). 32. Ululygyň ýokdugyny aňladýan belgi. 
33. «... malyny bahyl gysganar» (nakyl). 34. «Çyn 
ýagşynyň gahary bar, ýamany ...» (nakyl). 35. An­
ha, hanha. 37. Ýiti agyry, ynjy. 38. «... eýesiniň gö­
zünden suw içer» (nakyl). 39. Gözedürtme garaň­
ky. 40. «Ýaman ... ýal bitse, bökdürgä zat 
daňdyrmaz» (nakyl). 41. Kaka (köne söz). 42. Dört 
tarapy suw bilen gurşalan gury ýer bölegi. 45. 
Arap elipbiýiniň ýigrimi dördünji harpy. 46. «Ýeri 
har etmeseň, ýer seni ... etmez» (nakyl). 47. Bir za­
dyň aşagy, düýbi. 49. Seresapsyz, bihabar. 50. 
«...-janym» (nakyl). 51. Tutgaý keseli. 52. Saglygy 
gowy, keselsiz. 53. Orta Aziýada uly daglyk. 54. 
«Myhmana ... goý, iki elini boş goý» (nakyl). 56. 

«Wah, waý» ýaly many aňladýan ümlük. 57. Köp­
lük san goşulmasy. 58. Ýaşaýyş we hojalyk bäh­
bitleri üçin salynýan kiçiräk jaý. 59. Kiriş. 61. Aga­
jy gaty köpýyllyk miweli ösümlik. 63. Sözlemiň 
baş agzasy. 64. Ahemenid imperiýasynyň döw­
ründe Merwdäki ilkinji şäher galasy. 68. Türkiýä­
niň Orta Aziýada ulanylan ýörgünli ady. 70. Iki 
zadyň ortasy. 71. «... bolsun, uz  bolsun» (nakyl). 
73. Gezekleşigi aňladýan baglaýjy. 75. «... yzyna 
taý basar, geçi yzyna koý basar» (nakyl).

Keseligine: 1. Adamyň göwnüniň göteri­
len ýagdaýy. 5. Ýaňy bolan guzynyň eýlenen deri­
si, gyrpyk. 9. Gazagystanda bir şäher. 12. Içki duý­
gyny aňlatmak üçin ýüz, göz, el we ş.m. bilen 

edilýän üm. 15. ...-aýal, maşgala jübüti. 17. Hara­
sat, ýagynly güýçli sowuk ýel. 18. «Almany çöle ..., 
armydy – baýra» (nakyl). 19. «...-uludan, suw-kiçi­
den» (nakyl). 21. Naryň agymtyl däneli süýji gör­
nüşi. 22. Önümçilikde, ylymda bir zady ýerine ýe­
tirmek üçin edilýän hereket, iş. 23. Halk 
döredijiliginiň bir görnüşi. 24. Nagyş salmak üçin 
owunjak sanjylyp tikilýän tikiniň bir görnüşi. 28. 
Eliň iç ýüzi. 29. Ýakymly ysly, süýrüje ýapragynyň 
gyrasy kertik-kertik, gögümtil gyzyl öwüşginli iýil­
ýän ot. 33. Ýaryşda, işde üstün çykana berilýän 
sylag. 36. Ýazgyt, täleý, ykbal. 40. Wagtlaýyn al­
nan, iliňki, başga kişiniňki. 43. Taryhy wakanyň 
ýa-da belli şahsyň hormatyna dabaraly äheňde 
ýazylan şygyr, waspnama. 44. Bir zadyň ýokarsy. 

45. Ýüzi tüýjümek, galyň, ýumşak mata. 48. Yşyk, 
ýagty berýän enjamlary işletmek. 52. Üzlem-..., 
arasy üzülýän, yzygiderli bolmadyk. 55. Hakykat, 
her bir pursatda dogry hereketi aňladýan düşünje. 
60. «... borç eýlär, nöker-harç» (nakyl). 62. Hijri ka­
mary aýlaryň biri. 65. Haly gölüniň içindäki gyzyl 
hem ýaşyl topbak nagyşlar. 66. Iki ýüzli uzyn py­
çak, hanjar. 67. «... çagasyndan ekdi bolmaz» (na­
kyl). 69. Öwrenilen endik. 71. Birinde galan öç. 72. 
Gün ýaşyp, garaňky düşenden soňky döwür (köne 
söz). 74. Uçar kysymy. 76. Gumda bitýän, pürli 
gyrymsy ösümlik. 77. Oglana dakylýan at. 78. Ýa­
gyn suwlary akar ýaly tamyň üstüniň gyrasynda  
goýulýan ýarym turba şekilli enjam. 79. Niýet, 
maksat-myrat.

Maýa Aşyrowa, Daşoguz welaýatynyň Akdepe etrabyndaky 3-nji orta mekdebiň müdiri.

Ady: «Täsin jandarlar: Dambldoryň syrlary» (Fantas­
tic Beasts: The Secrets of Dumbledore); Režissýory: 
Dewid Ýeýts; Keşplerde: Eddi Redmeýn, Jud Law, 
Ezra Miller, Dan Fogler, Alison Sudol, Kallum Törner, 
Jessika Williams, Ketrin Waterston, Mads Mikkelsen; 
Ssenariçiler: J. K. Rowling, Stiw Klowis (J. K. Rowlin­
giň eseri esasynda); Prodýuserleri: Dewid Heýman, 
J. K. Rowling, Stiw Klowis, Lionel Wigram, Tim Le­
wis; Kompozitory: Jeýms Nýuton Howard; Öndüriji: 
«Warner Bros. Pictures», «Heyday Films»; Paýlaýjy: 
«Warner Bros. Pictures»; Dowamlylygy: 142 minut; 
Görnüşi: fantastik başdangeçirme; Ýurdy: Birleşen 
Korollyk, ABŞ; Dili: iňlisçe; Býujeti: 200 million $

«Harry Potter» filmlerindäki wakalardan 100 
ýyl ozalky hadysalar barada söhbet açýan 
«Täsin jandarlar» filmleriniň nobatdakysy 

ekranlarda peýda boldy. «Täsin jandarlar: Dambldo­
ryň syrlary» atly bu filme mundan öňki 2 kinony hem-
de «Harry Potter» filmleriniň 4-sini surata düşüren 
angliýaly Dewid Ýeýts režissýorlyk edýär. 142 minut­
lap dowam edýän filmde baş keşpleri Eddi Redmeýn 
bilen Jud Law, Ezra Miller hem-de Dan Fogler jan­
landyrýar. «Warner 
Bros.» studiýasynyň 
önümi bolan bu ek­
ran eseri üçin 200 
million dollar çykda­
jy edildi. Film eýýäm 
käbir ýurtlarda gör­
kezilip başlandy we 
58 million dollarlyk 
girdeji hem gazandy.

Garaňkylygyň ja­
dygöýi Gellert Grin­
delwald jadygöýlük 
dünýäsine höküm 
etmek üçin hereke­
te geçýär. Professor 
Albus Dambldor bol­
sa ony duruzmaga dyrjaşýar. Ilki ýeke özi synanyşan 
Dambldoryň güýji ýetmeýär. Netijede, täze topar dö­
redip, onuň ýolbaşçylygyny-da Newt Skamandere 
tabşyrýar. Topar bir tarapdan täsin jandarlar bilen, 
beýleki bir tarapdanam örüsi günbe-günden giňe­
ýän Grindelwaldyň şägirtleri bilen göreşmeli bolýar. 
Dambldoryň bu ýagdaýa çydap, ýene-de näçeräk 
wagt gol gowşuryp oturjakdygy bolsa näbelli...

Täze filmAdaty bolmadyk filmler

Bir aýda tomaşa edip bolýar
Şwesiýaly režissýor Anders Webergiň  

«Ambiance» atly filmi täsin filmleriň hatarynda öň­
däki orny eýeleýär. Filmiň surata düşüriliş işleri-de 
şol täsinlikden paýly bolup, bu ekran eseriniň do­
wamlylygy 720 sagat. Hawa, hawa, 720 sagat. 
Filme tomaşa edip gutarmak üçin laýyk 30 gün ge­

rek. Ýagny bir aýlap ýeriňden galman tomaşa edil­
se, filmiň soňy diýlen ýazga ýetmek bolýar. Filmiň 
treýleriniň (tanyşdyrylyş wideosy) dowamlylygy 
72 minuta deň bolup, ilkinjisi 2014-nji ýylda görke­
zildi. 2-nji treýleri oňa görä, «az-owlak» uzynrak – 
7 sagat 19 minut. Älemiň, wagtyň we mekanyň 
aňyrsyna geçýän surrealistik gezelenç baradaky 
filmiň 3-nji treýleri 72 sagat bolup, ol 2018-nji 
ýylda görkezilmelidi. Bu treýler bilen bir hatarda, 
filmiň özi hem 2020-nji ýylyň 31-nji dekabrynda 
ekranlara çykmalydy. Ýöne häzirlikçe ne 3-nji 
treýler, ne-de filmiň özi görkezildi. 2021-nji ýylyň 
3-nji ýanwarynda režissýor filmiň surata düşüri­
liş işleriniň tamamlanandygyny buşlapdy. 43 
müň 200 minut dowamlylygy bolan filmiň ýene 
bir aýratynlygy-da görkezilenden soň onuň hiç bir 
nusgasy galdyrylmaýar. Ähli babatda täsin bolan 
bu kinonyň haçan ekranlara çykjakdygy häzirlik­
çe belli däl. Film ekranlara çyksa, onda ol 35 gün, 
17 sagatlap (51 müň 420 minut) dowam edýän 

başga bir şwed kinosy «Logistics» (2012) filmin­
den soň iň uzyn 2-nji film bolar.

31 ýylda tamamlanan film
Başga bir täsin film fransiýaly režissýor Že­

rar Kuranyň «Cinematon» atly filmidir. Bu filmiň 
hem dowamlylygy az bolman, onuň esasy aýra­
tynlygy surata düşüriliş wagtynyň uzak bolmagy­
dyr. Ýagny režissýor 207 sagatlyk bu filmi surata 

düşürmek üçin 31 ýylyny 
sarp edýär. 1978-nji ýylda 
surata düşürilip başlanan bu 
kinonyň surata düşüriliş 
işleri 2009-njy ýylda 
tamamlanýar we Fransiýa­
daky käbir kinoteatrlarda 
görkezilýär. Film Ken Loaç, 
Roberto Benini, Samuel Ful­

ler, Monti Paýton, Terri Jilliam, Juli Delpi, Žan-Luk 
Godar, Barbaret Şröder, Nagisa Oşima ýaly kino 
sungatynyň ençeme görnükli wekilleriniň hersiniň 
kameranyň öňünde 3 minut 25 sekuntlyk edýän 
tebigy hereketlerinden, gürrüňlerinden ybaratdyr.

Bir aktýor 9 keşpde
Fransiýaly režissýor Leos Karaksyň 2012-

nji ýylda ekranlara çykan «Mukaddes motorlar to­
pary» (Holy Motors) atly fil­
mi-de köpleriň söýgüsini 
gazanypdy. Filmiň gürrüň 
berlişi özboluşly bolup, sse­
narisi hem täsin. Filmde Os­
kar atly bir adama işewüriň 
biri tabşyryk berýär, limuzi­
niň içinde dürli keşplere girip, 
çakylyklara görünmek. Sirk­
çi, dilegçi, ýaşuly adam, garry ene... Mahlasy ol 9 
dürli keşbe bürenip, Parižiň köçelerinde gezýär. 
Režissýoryň 9 ýyldan soň ekranlaşdyran ilkinji ki­
nosy bolan bu film tomaşaçyny şekil we mazmun 

babatda başga dünýälere alyp gidýär. Baş keşp(ler)
de surata düşen aktýor Deni Lawan 9 dürli häsiýeti 
ussatlyk bilen janlandyrýar. 

24 SAGAT WAGTY GÖRKEZÝÄN FILM
Wideolar boýunça meşhur sungat işgäri 

Kristian Markleýiň ssenarisini ýazyp, režissýorlyk 
eden adaty bolmadyk kinosy «Sagat» (The Clock, 
2010) diýlip atlandyrylýar. Müňlerçe filmiň bölejik­

lerinden ybarat bolan film 24 sa­
gatlap dowam edýär. Filmiň iň 
esasy aýratynlygy režissýor kino 
sungatynyň taryhyndaky kinolary 
seljerip, şolardaky sagatly sahna­
lary tapypdyr. Soňra olary yzly-
yzyna goýup, günüň dowamynda 

wagty görkezýän pursatlaryny birsydyrgyn yzygi­
derli montažlamagy başarypdyr. Ekrandaky sagat 
bilen tomaşaçynyň sagady bir wagty görkezýär. 
Wenesiýada «Bienali» baýragyny alan film toma­
şaçylary täsin pikirler ummanyna alyp gidýär. 

Bu filmiň sesi çykanok
Ukrainaly režissýor Miroslaw Slaboşpiski­

niň 2014-nji ýylda surata düşüren «Taýpa» (Ple­
mya, 2014) atly filmini-de adatdan daşary kinola­
ryň hatarynda görkezmek bolar. Filmde ýurtdaky 
lallaryň hem-de kerleriň inter­
natyndaky ýaşlaryň başdan 
geçirýän wakalary dogrusyn­
da gürrüň berilýär. Iki sagat­
dan gowrak wagtlap dowam 
edýän filmde hiç hili gürrüň 
ýok. Şol internatyň ýaşlary­
nyň surata düşen filminde di­
ňe tebigatyň sesi eşidilýär. El 
hereketleri bilen düşünişýän filmiň subtitri hem 
ýok. Filmde ýaşlaryň arasyndaky dawa-jenjeller, 
düşünişmezlikler aýdyň beýan edilýär. Film ilki­
durmuş obşinasyny ýadyňa salýar. Kann film festi­
walynda-da görkezilip, 3 baýrak gazanan kino 
köpleriň ýokary bahasyna mynasyp boldy.   

Bir maşgalanyň 12 ýyllyk durmuşy
Amerikan garaşsyz filmleriniň meşhur režiss­

ýory Riçard Linkleýteriň «Ýetginjeklik» (Boyhood, 
2014) atly filmi surata düşüriliş usuly boýunça hem­

mäni geň galdyrýar. Režissýoryň bu filminde bir 
maşgalanyň 12 ýyllyk durmuşy öz beýanyny tap­
ýar. 2000-nji ýylda surata dü­
şürilip başlanan kino 12 ýyldan 
soň tamamlanýar. 2 ýyllyk 
önümçilik işlerinden soňam 
2014-nji ýylda ekranlara çy­
kan film festiwallaryň ençe­
mesinden baýrakly dolanýar. 
Filmde howsala düşen maş­
galadaky bir çaganyň ýetgin­
jeklige, orta ýaşly ejäniň kämillik ýaşyna kynçylyk­
lar bilen geçişi barada söhbet açylýar. Ol diňe bir 
fiziki geçiş bolman, eýsem, ruhy taýdan hem bir ge­
çiş bolup, film Oskara-da dalaşgär görkezilýär. 

Yzygiderli görkezilÝÄN film
Şanhaý film studiýasy tarapyndan ekran­

laşdyrylan «Luşan dagyndaky söýgi» (Lushan Li­
an, 1980) filmi-de özboluşly kinolaryň biridir. Hy­
taýdaky medeniýet öwrülişiginden soň şäherde 
bolup geçen söýgi wakasyny beýan edýän film 
adyny Ginnesiň rekordlar kitabyna hem ýazdyrýar. 
Huan Çžumonyň surata düşüren filminiň iň täsin 
tarapy filmde Luşan da­
gynyň köp görkezilmegi­
dir. Bu bolsa jahankeşde­
leri özüne çekmek üçin 
ýurduň hökümeti tara­
pyndan uly goldaw tap­
ýar. Şäheriň syýahatçy­
lyk nokadyny öňe 
çykarýan filmiň yzygiderli 
görkezilmegi üçin kinoteatr gurulýar. Soňra film 
Luşan dagyna gezmäge gelenlere görkezilip baş­
lanýar. Hatda şol filme tomaşa etdirmek syýahat­
çylyk agentlikleriniň maksatnamasyna hem girizil­
ýär. Hasabatlara görä, film 1980-1999-njy ýyllar 
aralygynda 6300 gezek görkezilýär. 2000-nji ýyl­
da filmiň ilkinji görkezilişiniň 20 ýyllyk ýubileýinde 
bir kinoteatrda yzygiderli iň köp tomaşa edilen film 
hökmünde Ginnesiň rekordlar kitabyna girizilýär. 
2007-nji ýyla çenli film üçin 140 million petek sa­
tylýar. Film 100 million ýuandan hem köp girdeji 
gazandyrýar. Şäheriň häkimiýeti şol kinoteatryň 
durkuny täzeleýär we onuň adyny hem «Luşan da­
gyndaky söýgi» diýip üýtgedýär.

Dünýäniň ýedinji sungaty hasaplanýan kino sungatynda häzire çenli surata dü­
şürilen filmleriň sanyny anyk bilmek mümkin däl. Her ýyl dünýäde 10 müň töweregi 
film surata düşürilýär diýlip çaklanylýar. Şolaryň arasynda dürli görnüşdäki, dürli 
temadaky filmler bolup, olaryň käbirleri-de juda täsin, adaty bolmadyk kinolardyr. 
Bizem şol adaty bolmadyk kinolaryň käbirlerini siziň dykgatyňyza ýetirýäris.



Sahypany taýýarlan Hajymyrat SÖÝÜNOW.

15-nji aprel: Spesiýa — Inter (22:00), Milan — Jenoa (00:00), R. Sosiedad — Betis (00:00); 16-njy aprel: Wolfsburg — Borussiýa D (18:30), Southempton — Arsenal (19:00), 
Man. Siti — Liwerpul (FA Kubogy, 19:30); 17-nji aprel: Arminiýa — Bawariýa (18:30), Çelsi — Kristal Palas (FA Kubogy, 20:30), Baýer — Leipsig (22:30), PSŽ — Marsel (23:45), Sewilýa — Real Madrid (00:00); 
18-nji aprel: Napoli — Roma (22:00), Barselona — Kadiz (00:00); 19-njy aprel: Liwerpul — M. Ýunaýted (00:00); 20-nji aprel: Çelsi — Arsenal (23:45).

Gazetimiziň hepdelik elektron nusgasyny «zamanturkmenistan.com.tm», «turkmenmetbugat.gov.tm» internet saýtlaryndan hem-de «Türkmenmetbugat» mobil goşundysyndan okap bilersiňiz!

Ýewropada tapgyryň 
esasy duşuşyklary:

15.04.2022.
ZAMAN-TÜRKMENISTANSPORT 7

SERIE A (32) — 26 gol
Empoli—Spesiýa: 0–0, Inter—Werona: 2–0 
(Barella 22, Jeko 30), Kaliari—Ýuwentus: 1–2 
(Žoao Pedro 10 — De Ligt 45, Wlahowiç 75), 
Jenoa—Lasio: 1–4 (Patrik 68 ö.d. — Maruşiç 
31, Immobile 45+1, 63, 76), Wenesiýa—Udi­
neze: 1–2 (Genri 86 – Deulofeu 35 p, Bekao 
90+3), Napoli—Fiorentina: 2–3 (Mertens 58, 
Osimhen 84 — Gonzales 29, Ikone 66, Kab­
ral 72), Sassuolo—Atalanta: 2–1 (Traore 24, 
61— Muriel 90+2), Roma—Salernitana: 2–1 
(Karles Peres 82, Smolling 85 — Radowa­
nowiç 22), Torino—Milan: 0–0, Bolonýa—
Sampdoriýa: 2–0 (Arnautowiç 61, 76) 

Iň köp pökgi geçirenler:
1 Çiro IMMOBILE (Lasio) 24
2 Duşan WLAHOWIÇ (Ýuwentus) 22
3 Jowanni SIMEONE (Werona) 16
4 Temmi ABRAHAM (Roma) 15
5 Lautara MARTINES (Inter) 14

ITALIÝANYŇ ÇEMPIONATY /SERIE A/

Or. TOPARLAR O Ý D U P U
1 MILAN 32 20 8 4 56-29 68
2 INTER 31 19 9 3 65-24 66
3 NAPOLI 32 20 6 6 58-26 66
4 ÝUWENTUS 32 18 8 6 49-28 62
5 ROMA 32 17 6 9 53-36 57
6 LASIO 32 16 7 9 64-47 55
7 FIORENTINA 31 16 5 10 52-40 53
8 ATALANTA 31 14 9 8 53-36 51
9 SASSUOLO 32 12 10 10 58-52 46
10 WERONA 32 12 9 11 56-49 45
11 TORINO 31 10 9 12 35-30 39
12 BOLONÝA 31 10 7 14 34-44 37
13 UDINEZE 30 8 12 10 43-48 36
14 EMPOLI 32 8 10 14 41-56 34
15 SPESIÝA 32 9 6 17 32-54 33
16 SAMPDORIÝA 32 8 5 19 39-54 29
17 KALIARI 32 5 10 17 30-61 25
18 JENOA 32 2 16 14 24-52 22
19 WENESIÝA 31 5 7 19 26-57 22
20 SALERNITANA 30 3 7 20 23-68 16

BUNDESLIGA (29) — 25 gol 
Ştut­gart—Bo­rus­si­ýa D: 0–2 (Brandt 12, 
71), Ba­wa­ri­ýa—Augs­burg: 1–0 (Lewan­
dowski 82 p), Wolfs­burg—Ar­mi­ni­ýa: 4–0 
(Lukas Nmeça 11, 38, Arnold 48, Kruze 83), 
Groýter Fürt—Borussiýa M: 0–2 (Turam 
18, Plea 24 p), Köln—Maýns: 3–2 (Shiri 
60, Lýubiçiç 78, Kilian 82 — Burkardt 14, 
Onisiwo 55), Herta—Union Berlin: 1–4 
(Baumgartner 49 ö.d. — Haraguti 31, Prýo­
mel 53, Bekker 74, Mihel 85), Aýntraht—
Fraý­burg: 1–2 (Kostiç 54 — Grifo 27, 
Petersen 69), Le­ip­sig—Hof­fen­haým: 3–0 
(Nkunku 5, Halstenberg 20, Soboslai 44) 

Iň köp pökgi geçirenler:
1 Robert LEWANDOWSKI (Bawariýa) 32
2 Patrik ŞIK (Baýer) 20
3 Kristofer NKUNKU (Leipsig) 17
4 Erling HOLANN (Borussiýa D) 16
5 Antoni MODEST (Köln) 15

GERMANIÝANYŇ ÇEMPIONATY /BUNDESLIGA/

Or. TOPARLAR O Ý D U P U
1 BAWARIÝA 29 22 3 4 86-29 69
2 BORUSSIÝA D 29 19 3 7 70-42 60
3 BAÝER 29 15 7 7 68-42 52
4 LEIPSIG 29 15 6 8 64-31 51
5 FRAÝBURG 29 13 9 7 46-34 48
6 HOFFENHAÝM 29 13 5 11 50-45 44
7 UNION BERLIN 29 12 8 9 38-39 44
8 KÖLN 29 11 10 8 41-43 43
9 AÝNTRAHT 29 10 9 10 40-40 39
10 MAÝNS 29 11 5 13 43-36 38
11 BORUSSIÝA M 29 10 7 12 41-52 37
12 BOHUM 29 10 6 13 30-40 36
13 WOLFSBURG 29 10 4 15 33-45 34
14 AUGSBURG 29 8 8 13 34-46 32
15 ŞTUTGART 29 6 9 14 36-53 27
16 ARMINIÝA 29 5 11 13 23-43 26
17 HERTA 29 7 5 17 31-66 26
18 GROÝTER FÜRT 29 3 7 19 24-72 16

LA LIGA (31) — 26 gol
Sewilýa—Granada: 4–2 (D. Karlos 32, Okam­
pos 66, Rafa Mir 90+3, Gomes 90+9 — Maçis 
23, Wiktor Dias 88), Kadiz—Betis: 1–2 (Aleho 
58 — Telio 78, Iglesias 85 p), Malýorka—At­
letiko: 1–0 (Muriki 68 p), Wilýarreal—Atletik: 
1–1 (Pedrasa 60 — Raul Garsiýa 43), Real 
Madrid—Hetafe: 2–0 (Kasemiro 38, Lukas 
Waskes 68), Osasuna—Alawes: 1–0 (Budi­
mir 90+2), Espanýol—Selta: 1–0 (U Leý 89), 
Elçe—R. Sosiedad: 1–2 (Karrilio 3 — Serlot 
31, Le Norman 39), Lewante—Barselona: 2–3 
(Morales 52 p, Melero 83 p — Obameýang 59, 
Pedri 63, Luuk de Ýong 90+2), R/ Wallekano—
Walensiýa: 1–1 (Gwardiola 83 — Soler 57) 

Iň köp pökgi geçirenler:
1 Karim BENZEMA (Real Madrid) 24
2 HUANMI (Betis) 15
3 Raul DE TOMAS (Espanýol) 14
4 Enes ÜNAL (Hetafe) 14
5 Winisius JUNIOR (Real Madrid) 14

ISPANIÝANYŇ ÇEMPIONATY /LA LIGA/

Or. TOPARLAR O Ý D U P U
1 REAL MADRID 31 22 6 3 63-26 72
2 BARSELONA 30 17 9 4 60-31 60
3 SEWILÝA 31 16 12 3 44-22 60
4 ATLETIKO 31 17 6 8 57-38 57
5 BETIS 31 17 5 9 56-37 56
6 R. SOSIEDAD 31 15 9 7 32-30 54
7 WILÝARREAL 31 12 10 9 49-30 46
8 ATLETIK B 31 11 12 8 36-30 45
9 WALENSIÝA 31 10 12 9 43-44 42
10 OSASUNA 31 11 8 12 31-40 41
11 ESPANÝOL 31 10 9 12 36-42 39
12 SELTA 31 9 9 13 34-35 36
13 R. WALLEKANO 30 9 7 14 32-37 34
14 ELÇE 31 8 8 15 32-44 32
15 HETAFE 31 7 11 13 28-35 32
16 GRANADA 31 6 11 14 35-52 29
17 MALÝORKA 31 7 8 16 27-50 29
18 KADIZ 31 5 13 13 26-43 28
19 ALAWES 31 5 7 19 24-53 22
20 LEWANTE 31 4 10 17 35-61 22

Iň köp pökgi geçirenler:
1 Kilian MBAPPE (PSŽ) 21
2 Wissam BEN ÝEDDER (Monako) 18
3 Martin TERRIE (Renn) 18
4 Gaetan LÝABORD (Renn) 14
5 Jonatan DEWID (Lill) 13

LIGUE 1 (31) — 38 gol
Loriýan—Sent-Etien: 6–2 (Moffi 42, 87, Kone 
45+1, 65, Le Fi 61, Boisgar 90 — Buanga 4, Nor­
din 22), Reýms—Renn: 2–3 (Busi 60, Kaýuste 81 
p — Burižo 39, 43, Terrie 58), Kler­mon—PSŽ: 1–6 
(Dossu 42 — Neýmar 6, 71 p, 83, Mbappe 19, 74, 
81), Bordo—Mets: 3–1 (Mangaş 52, Niang 68, Uý 
Žo Hwan 88 — Lamkel Ze 21), An­že—Lill: 1–1 
(Tiago Žalo 64 ö.d. — Žegrowa 74), Brest—Nant: 
1–1 (Şardonne 67 — Kolo 10), Monako—Trua: 2–1 
(Kaýo Enrike 19, Wolland 57 – Ugbo 39), Lans—
Nissa: 3–0 (Kalimuendo 51, 67, Dukure 55), Stras­
bur—Li­on: 1–1 (Sissoko 20 — Toko-Ekambi 90), 
Marsel—Monpelie: 2–0 (Dieng 9, Ünder 19p)

FRANSIÝANYŇ ÇEMPIONATY /LIGUE I/

Or. TOPARLAR O Ý D U P U
1 PSŽ 31 22 5 4 70-29 71
2 MARSEL 31 17 8 6 51-29 59
3 RENN 31 17 5 9 67-31 56
4 STRASBUR 31 14 10 7 52-33 52
5 NISSA 31 15 7 9 40-27 51
6 MONAKO 31 14 8 9 47-32 50
7 LILL 31 12 12 7 39-36 48
8 LANS 31 13 8 10 48-40 47
9 LION 31 12 11 8 44-40 47
10 NANT 31 13 7 11 40-34 46
11 MONPELIE 31 12 5 14 44-44 41
12 BREST 31 10 9 12 39-45 39
13 REÝMS 31 8 12 11 34-35 36
14 ANŽE 31 8 9 14 35-45 33
15 TRUA 31 8 8 15 29-44 32
16 LORIÝAN 31 7 10 14 31-50 31
17 KLERMON 31 7 7 17 31-60 28
18 SENT-ETIEN 31 6 9 16 33-61 27
19 BORDO 31 5 11 15 41-71 26
20 METS 31 4 11 16 28-57 23

Iň köp pökgi geçirenler:
1 Mohamed SALAH (Liwerpul) 20
2 Hyn Min Son (Tottenham) 17
3 Diego ZOTA (Liwerpul) 15
4 Sadio MANE (Liwerpul) 13
5 Harri KEÝN (Tottenham) 12

PREMIER LEAGUE (32) — 29 gol
Nýukasl—Wulwerhempton: 1–0 (Wud 72 
p), Ewerton—Man. Ýunaýted: 1–0 (Gordon 
27), Arsenal—Braýton: 1–2 (Odegor 89 — 
Trossar 28, Mwepu 67), Southempton—
Çelsi: 0–6 (Alonso 8, Maunt 16, 54, Werner 
21, 49, Hawerts 31), Watford—Lids: 0–3 
(Rafinýa 21, Rodrigo 73, Harrison 85), Aston 
Willa—Tottenham: 0–4 (Hyn Min Son 3, 66, 
71, Kulusewski 50), Brentford—West Ham: 
2–0 (Mbeumo 48, Touni 64), Lester—Kristal 
Palas: 2–1 (Lukman 39, Dusberi-Holl 45 — 
Zaha 66), Norwiç—Býornli: 2–0 (Lis-Melu 
9, Pukki 86), Man. Siti—Liwerpul: 2–2 (De 
Bruýne 5, Žesus 36 – Žota 13, Mane 46)

ANGLIÝANYŇ ÇEMPIONATY /PREMIER LEAGUE/

Or. TOPARLAR O Ý D U P U
1 MAN. SITI 31 23 5 3 72-20 74
2 LIWERPUL 31 22 7 2 79-22 73
3 ÇELSI 30 18 8 4 64-23 62
4 TOTTENHAM 31 18 3 10 56-37 57
5 ARSENAL 30 17 3 10 45-36 54
6 WEST HAM 32 15 6 11 51-42 51
7 M. ÝUNAÝTED 31 14 9 8 49-42 51
8 W. HEMPTON 32 15 4 13 33-28 49
9 LESTER 29 11 7 11 45-48 40
10 K. PALAS 31 8 13 10 43-40 37
11 BRAÝTON 31 8 13 10 28-37 37
12 ASTON WILLA 31 11 3 17 42-46 36
13 BRENTFORD 32 10 6 16 39-48 36
14 SOUTHEMPTON 31 8 12 11 37-52 36
15 NÝUKASL 31 8 10 13 34-54 34
16 LIDS 32 8 9 15 38-68 33
17 EWERTON 30 8 4 18 33-52 28
18 BÝORNLI 30 4 12 14 25-44 24
19 WATFORD 31 6 4 21 29-60 22
20 NORWIÇ 31 5 6 20 20-63 21

Bir sözlemde...

Fransiýanyň çempionatynda sana­
wyň lideri PSŽ çempionlyga barha 

golaýlaşýar. Parižliler bu tapgyrda-da 

uly hasaply ýeňiş gazanmagy başar­
dylar. Myhmançylykda «Klermony» 
6–1 ýeňen PSŽ-niň gollaryny Neýmar 
(3) bilen Mbappe (3) geçirdi. Duşuşykda 
Messi 3 goluň pasyny berdi. PSŽ indi­
ki tapgyrda 12 utuk bilen yzda barýan 
2-nji ýerdäki «Marseli» kabul eder.

Angliýanyň çempionatynda tap­
gyryň, belki-de möwsümiň iň esasy 
oýunlarynyň biri deňlikde gutardy. Ýag­
ny sanawyň 1-2-nji basgançagyndaky 
«Mançester Siti» bilen «Liwerpulyň» ara­
syndaky duşuşyk edil birinji aýlawdaky 
ýaly 2–2 deňme-deň tamamlandy. 5-nji 
we 36-njy minutlarda degişlilikde De 
Bruýne hem-de Žesusyň gollary bilen 
2 gezek öňe geçen «Siti» toparyna «Li­

werpul» her gezekde-de jogap berdi. Ilki 
13-nji minutda Žota, soňra 46-njy minut­
da Mane hasaby deňledi. Öz meýdança­

synda «Brentfordan» 4–1 utulan «Çelsi» 
bu ýeňlişiň ahmyryny «Southempton­
dan» çykardy. Maunt we Werneriň her­
siniň 2 gol geçiren oýnunda «Çelsi» 6–0 
hasabynda ýeňiş gazandy. «Mançester 
Ýunaýtediň» «Ewertondan» utulan tap­
gyrynda «Arsenal» hem «Braýtondan» 
öz meýdançasynda 2–1 asgyn geldi. 
«Tottenham» myhmançylykda «Aston 
Willany» 3–0 ýeňdi. Oýunda koreýaly 
hüjümçi Hyn Min Son 3 gol geçirdi.

Ispaniýanyň çempionatynda «Real 
Madrid» «Hetafeni» 2–0 ýeňdi. Gollary 
Kasemiro bilen Lukas Waskes derwezä 
girizdi. Çekeleşikli geçen oýunda «Barse­
lona» myhmançylykda «Lewanteni» 3–2 
hasabynda ýeňlişe sezewar etdi. Katalon­

lar 90+2-nji minutda Luuk de Ýonguň goly 
bilen 3 utugy gazandy. 2 goluny-da penal­
tiden geçiren «Lewante» toparynyň futbol­
çylary ýene bir penalti urgusyny dürs urup 
bilmedi. Sewilýa şäheriniň iki wekili – «Se­
wilýadyr» «Betis» toparlary bu tapgyry 
ýeňiş bilen tamamlady. «Sewilýa» ýeňiş 
gollaryny 90-njy minutda geçirdi. Soňky 
çempion «Atletiko» bolsa myhmançylyk­
da «Malýorkadan» 1–0 asgyn geldi.

Italiýanyň çempionatynda «Milan» 
yzly-yzyna 2-nji duşuşygyny golsuz 
tamamlady. Pioliniň şägirtleri «Napo­
liniň» öz meýdançasynda «Fiorentina­
dan» 3–2 utulmagyndan ýerlikli peý­
dalanyp bilmedi. «Inter» «San Siroda» 
«Weronany» Barella we Jekonyň gol­
lary bilen 2–0 ýeňdi. «Lasionyň» myh­
mançylykda «Jenoany» 4–1 ýeňen du­
şuşygynda Çiro Immobile het-trik etdi. 

Germaniýanyň çempionatynda «Ba­
wariýa» öz meýdançasynda «Augs­
burgy» Lewandowskiniň penaltiden 
geçiren ýeke-täk goly esasynda 1–0 
ýeňdi. Dortmundyň «Borussiýasy» 
bolsa myhmançylykda «Ştutgartdan» 
Brandtyň gollary esasynda 2–0 üs­
tün çykdy. Berlin derbisinde ýene-de 
«Union» ýeňiş gazanyp, olar «Hertany» 
4–1 hasabynda utmagy başardy.

Tennis boýunça zenanlaryň arasynda ABŞ-nyň 
Günorta Karolina ştatynda geçirilen «Çarleston 
Açyk» ýaryşynda şweýsariýaly Belinda Bençiç ýeňiş 
gazanyp, ol 2 sagat 35 minutlap dowam eden final
da tunisli Ons Jaberi 6:1, 5:7, 6:4 hasaplar bilen ýeň
di we toýunsow zemindäki ilkinji kubogyny eýeledi.

Woleýbol boýunça zenanlaryň arasyndaky 
Çempionlar Ligasynyň finalynda geçen ýylky du
şuşan toparlar – çempion «Imoko Wolleý Kone
liano» topary bilen «Wakyfbank» klublary duşu
şarlar we final duşuşygy 22-nji maýda 
Sloweniýanyň paýtagty Lýubliýanada oýnalar.

Portugaliýanyň çempionatynda soňky tap
gyrda «Witoria Gimaraýnşy» 1–0 ýeňen «Porto» 
çempionatda 57 oýundan bäri ýeňilmän gelýär 
we olar bu ugurda «Benfikanyň» 56 oýunlyk re
kordyny täzelemegi başardy, «Porto» soňky sa
par 2020-nji ýylyň oktýabrynda utulypdy.

Golf boýunça möwsümiň birinji uly ýaryşy 
umumy baýrak gaznasy 15 million dollara deň 
bolan «Masters» bäsleşiginde amerikaly Skotti 
Şeffler ýeňiş gazanyp, ol ABŞ-nyň Jorjiýa ştatyn
da geçirilen ýaryşda 278 utuk toplady (ýeňijä 2,7 
million dollar berildi).

Golf boýunça Tailandda geçirilen «Trust Golf 
Asian Mixed Series» ýaryşynda 15 ýaşly Ratça
non Çantananuwat (Tailand) ýeňiji bolup, pro
fessional däl türgen uly ýaryşlarda çempionlyk 
gazanan iň ýaş erkek golfçy hökmünde hasaba 
alyndy (15 ýaş 37 gün).

Her ýyl Angliýanyň Liwerpul şäherinde geçi
rilýän 174-nji «Grand National» at çapyşygy ýa
ryşynda iňlis çapyksuwaryň çapan Noble Yeats 
atly irland aty ýeňiş gazandy we ol 561 müň 300 
funt sterling pul baýragy bilen sylaglandy.

Basketbol boýunça yklymyň iň uly klub ýary
şy bolan «EuroLeague» zenanlar bäsleşiginiň fi
nalynda Wengriýanyň «Sopron Basket» topary 
Türkiýäniň «Fenerbahçe» toparyny 60:55 hasa
bynda ýeňip, ilkinji çempionlygyny gazandy.

ABŞ-nyň Las Wegas şäherinde erkekleriň 
arasynda geçirilen körling boýunça Dünýä çem
pionatynda Şwesiýanyň ýygyndysy 11-nji gezek 
çempionlyk gazanyp, olar finalda Kanadanyň ýy
gyndysyny 8:6 hasap bilen ýeňlişe sezewar etdi.

Şort-trek boýunça Kanadanyň Monreal şä
herinde geçirilen 46-njy Dünýä çempionatynda 
erkekleriň arasynda wengriýaly Şaoang Liu, ze
nanlardan koreýaly Çoi Min-žeon ýeňiji boldy.

PSŽ-de ýyldyzlaryň het-trigi

Formula 1 boýunça möwsümiň 3-nji ýa
ryşy Awstraliýada geçirildi. «Ferrari» to

parynyň monakoly sürüjisi Şarl Lekler 1-nji 
hatardan başlan ýaryşynda 58 aýlawy hem

meden öň tamamlamagy başardy. Pellehana 
1 sagat 27 minut 46,548 sekuntda gelmegi 
başaran Lekler şu möwsümdäki 2-nji, kar
ýerasyndaky 4-nji ýeňşini gazandy. Lekler
den 20,524 sekunt yza galan «Red Bulluň» 
meksikaly sürüjisi 2-nji, 25,593 sekunt soň 

pellehanadan geçen «Mercedes» topa
rynyň britan sürüjisi Jorj Rassel 3-nji ýeri 
eýeledi. «Mercedes» toparynyň beýleki 
britan sürüjisi, dünýäniň 7 gezek çem
piony Lýuwis Hamilton 4-nji ýer bilen 
oňňut etmeli boldy. «McLaren» topa
rynyň sürüjileri, degişlilikde britaniýaly 
Lando Norris 5-nji, awstraliýaly Daniel 
Rikkiardo 6-njy bolup ýaryşy tamam
lady. Soňky çempion niderland Maks 
Werstappen («Red Bull»), ispaniýaly 
Karlos Saýns Junior («Ferrari») hem-de 
germaniýaly Sebastian Wettel («Aston 
Martin») ýaryşy tamamlap bilmedi.

Geçirilen 3 ýaryşdan soň Şarl Lekler 
71 utuk bilen sürüjileriň arasynda iň öňde 
barýar. Jorj Rasselliň 37, Karlos Saýns Ju
nioryň 33 utugy bar.

Möwsümiň 4-nji ýaryşy 24-nji aprelde 
Italiýanyň Imola şäherinde geçiriler.

Çärýek finalyň
birinji oýunlary

«Roma» ýene-de «Bude-Glimt» 
toparyndan ýeňildi

UEFA Ýewropa Ligasynyň çärýek fina
lyň birinji oýunlarynda diňe Portugaliýa
nyň «Braga» topary ýeňiş gazanyp, olar 
Şotlandiýanyň «Reýnjers» toparyny 1–0 
ýeňdi. Portugallara ýeňiş getiren ýeke-täk 
goly 40-njy minutda Abel Ruiz geçirdi. Ga
lan 3 oýun «Leipsig»—«Atalanta» (Orban 
58 — Luis Muriel 17), «Aýntraht»—«Barse
lona» (Knauff 48 — F. Torres 66 ), «West 
Ham»—«Lion» (Bowen 52 — Ndombele 
66) duşuşyklary 1–1 deňlikde tamamlandy.

Ýewropa Konferensiýa Ligalarynda çärýek finalyň 
birinji oýunlary oýnalyp, «Roma» topary myhmançy
lykda Norwegiýanyň «Bude-Glimt» toparyndan ýene-
de utuldy. Mourinionyň şägirtleri Pellegrininiň goly 
bilen öňe geçselerem, soňlugy bilen üstünligi sakla
mak olara başartmady we 2–1 hasabynda ýeňlişe se
zewar boldy (Weembangomon 56, Wetlesen 89 —
Pellegrini 43). «Marsel» hem şeýle hasap bilen 
PAOK-dan üstün çykdy. «Lester» bilen PSW-niň ara
syndaky oýun golsuz geçip, munuň tersine «Feýe
noord» bilen «Slawiýanyň» (Praga) duşuşygynda 6 
gol hasaba alyndy. 88-nji minutda «Feýenoord» 3–2 
öňe geçse-de, 90+5-nji minutda Traore hasaby deňle
megi başardy (Sinisterra 10, Senesi 74, Kökçü 88 — 
Olaýinka 41, Sor 67, I. Traore 90+5).

NBA-da adaty möwsüm tamamlandy. 
«Denwer Naggets» toparynyň sloweni
ýaly ýyldyzy Nikola Ýokiç öz adyny NBA-
nyň taryhyna altyn harplar bilen ýazdyr
dy. Ol NBA-nyň taryhynda bir möwsümde 
2000 utuk, 1000 ribaund hem-de 500 
asist görkezijilerden geçen ilkinji basket
bolçy boldy. Adaty möwsü
miň iň gymmatly oýunçysy 
(MVP) baýragyny bu ýyl 
hem almagyna garaşyl
ýan Ýokiç eger-de, ol 
ýene MVP saýlansa, 
Ýannis Antetokunmpo
dan soň bu hormata yz
ly-yzyna laýyk görlen 
ikinji daşary ýurtly 
basketbolçy bolar. 

NBA-nyň taryhyndaky
ilkinji basketbolçy

Bastianininiň 2-nji ýeňşi Lekler arany açyp başlady
Moto GP boýunça möwsümiň 4-nji ýa
ryşy ABŞ-nyň Tehas ştatyndaky Ostin 

şäherinde geçirildi. Ýaryşda 20 aýlawy 41 
minut 23,111 sekuntda tamamlan «Ducati 
Gresini Racing» toparynyň italýan sürüji
si Enea Bastianini ýeňiş gazandy. Bu onuň 
şu möwsümdäki hem-de karýerasyndaky 
2-nji ýeňşi boldy. Ol 1-nji ýaryşda-da ýeňiş 
gazanypdy. Bastianiniden 2,058 sekunt 
yza galan «Suzuki Ecstar» toparynyň is

pan sürüjisi Aleks Rins 2-nji, «Ducati Le
novo» toparynyň awstraliýaly sürüjisi Jek 
Miller 3-nji orny eýeledi.

Tamamlanan 4-nji ýaryşdan soň sürü
jileriň arasynda Enea Bastianini 61 utuk 
bilen 1-nji ýerde barýar. 2–3–4-nji ýerleri 
degişlilikde, ispaniýaly sürüjiler – Aleks 
Rins, Aleiks Espargaro, Žoan Mir eýele
ýärler. Möwsümiň 5-nji ýaryşy 24-nji ap
relde Portugaliýada geçiriler.

UEFA Çempionlar Ligasynda çärýek finalyň jogap oýunlary oýna
lyp, ýarym finala çykanlar belli boldy. Şeýlelikde, 2 ispan we 2 
iňlis kluby ýarym finala çykmagy başardy.

«Real Madridiň» 31-nji ýarym finaly
Sişenbe günki oýunlarda soňky çempion «Çelsi» bilen «Re

al Madridiň» arasyndaky duşuşyk taryhy wakalara baý boldy. Öz 
meýdançasynda 3–1 utulan «Çelsi» duşuşygyň dowamynda topara 
gerek bolan gollary geçirmegi başardy. 15-nji minutda Meýson 
Maunt, 51-nji minutda Antonio Rüdiger, 75-nji minutda Timo Wer
ner «Çelsini» 3–0 öňe saýlady. Hatda 63-nji minutda Markos Alon

sonyň geçiren goly VAR tarapyndan hasaba alynmady. Ýöne bu 
bäsleşigiň iň tejribeli toparynyň tejribeli tälimçisi we tejribeli futbol
çylary bolup, 80-nji minutda Luka Modriçiň ajaýyp pasyndan soň 
oýna girenine 2 minut bolan Rodrigo tapawutlanmagy başardy. Bu 
gol «Real Madridi» ýaryşda saklan gol boldy. Iki oýnuň netijesi bo
ýunça hasap deň bolup, goşmaça 30 minut oýnaldy. Goşmaça wag
tyň 6-njy minutynda, has takygy, duşuşygyň 96-njy minutynda bi
rinji oýnuň gahrymany Karim Benzema ýene-de kelle urgusy bilen 
«Realyň» 2-nji goluny geçirdi we bu duşuşykdaky soňky gol boldy. 
Şeýlelikde, 5–4 öňe saýlanan «Real Madrid» soňky 12 ýylda 10-njy, 
umumylykda-da 31-nji gezek ýarym finala çykdy. Bäsleşigiň tary

hynda çempion toparlary 9-njy gezek ýaryşdan çykaran «Real Mad
rid» toparynyň tälimçisi Karlo Ançelotti soňky dört onýyllykda ýa
rym finala çykan ilkinji tälimçi hökmünde hasaba alyndy.

Garaşylmadyk ýarym finalçy
Şol günüň beýleki duşuşygynda «Bawariýa» öz meýdança

synda «Wilýarrealy» kabul etdi. 1-nji oýunda 1–0 utulan nemesler 
52-nji minutda Robert Lewandowskiniň goly bilen hasaby açdy. Ne
mes kluby bu goldan öňem, soňam birnäçe amatly pursatlardan 
peýdalanyp bilmedi. Duşuşygyň 88-nji minutynda oýna soň goşulan 
Samuel Çukwueze hasaby deňlemegi başardy. Garşylyklaýyn hüjüm

de 3–4 pasyň netijesinde geçirilen bu gol «Wilýarrealy» 4-nji 
gezek gatnaşýan ýaryşynda 2-nji sapar ýarym finala çykardy.

Guardiola 9-njy gezek ýarym finala çykdy
Çarşenbe günki oýunlarda-da 1-nji duşuşyklarda ýe

ňiş gazanan iňlis klublary ýarym finalçy boldy. Madridde 
«Mançester Sitini» kabul eden «Atletiko» topary ne gol geçirdi, 
ne-de gol geçirtdi. Esasan hem soňky pursatlary juda dartgynly 
geçen oýnuň 90+1-nji minutynda «Atletikonyň» futbolçysy Felipe gy
zyl kart aldy. Netijede, 1-nji duşuşykda 1–0 hasabynda ýeňiş gazanan 
«Mançester Siti» taryhynda 3-nji gezek ýarym finala çykdy. 11 möw

sümden bäri gatnaşyp gelýän «Mançester Siti» UÇL-de 100-nji duşu
şygyny geçirdi. Topar bu ugurda «Real Madrid», «Bawariýa» hem-de 
«Barselonadan» soň 4-nji orunda barýar. Toparyň tälimçisi Pep Guar
diola bolsa 9-njy gezek ýarym finala çykyp, Žoze Mourinio hem-de 
Karlo Ançelotti bilen paýlaşýan rekordyny öz adyna geçirdi.

Portugaliýadan 3–1 hasabynda ýeňiş bilen dolanan «Liwer
pul» öz meýdançasynda «Benfika» bilen 3–3 deňme-deň oýnady. 
Esasy düzümiň käbir ýyldyzyny ätiýaçda oturdan Ýurgen Kloppuň 
şägirtleriniň adyndan 21-nji minutda Konata, 55-nji we 65-nji mi
nutlarda Firmino tapawutlandy. «Benfikanyň» gollaryny bolsa 
32-nji minutda Gonsalo Ramoş, 73-nji minutda Ýaremçuk hem-de 

82-nji minutda Darwin Nunýes geçirdi. Netijede, 6–4 öňe 
saýlanan «Liwerpul» soňky 5 ýylda 3-nji, umumy

lykda-da 12-nji gezek ýarym finala çykdy.
Ýarym finalda iňlis we ispan klublary özara duşu

şarlar. Ýagny 26-njy aprelde we 4-nji maýda «Mançes
ter Siti» bilen «Real Madrid», 27-nji aprelde we 

3-nji maýda-da «Liwerpul» bilen «Wilýarreal» 
toparlary duşuşarlar. Ýeňiş gazanan toparlar 
28-nji maýda Pariždäki finalda Çempionlar 
Ligasynyň 67-nji çempiony bolmak ugrun
da özara güýç synanyşarlar.

Türkmenistanyň futzal ýygyndysy Gyrgyz 
Respublikasynyň paýtagty Bişkekde geçi

rilen saýlama tapgyryny üstünlikli tamamlap, şu 
ýylyň güýzünde Kuweýtde geçiriljek Aziýa Ku
bogyna gatnaşmaga hukuk gazandy. Ildeşlerimiz 
saýlama tapgyrynyň «A» toparçasynda çykyş 
edip, türkmen futzalçylary toparçadaky 1-nji du
şuşygynda ýerli ýygyndy bilen duşuşdy. Çeke
leşikli geçen oýunda ildeşlerimiz 3–1 hasabynda 
ýeňiş gazandy. Oýunda türkmen futzalçylarynyň 
adyndan Allamyrat Kurbanow, Daýanç Garajaýew 
hem-de derwezeçimiz Meretgeldi Baýramow ta
pawutlandy. Milli ýygyndymyz 2-nji duşuşygynda 
Eýranyň ýygyndysyndan 3–0 asgyn geldi. Türk
men futzalçylary 3-nji duşuşygynda Maldiwleriň 
ýygyndysy bilen duşuşyp, 7–0 hasabynda ýeňşini 
baýram etdi. Türkmen futzalçylaryna ynamly ýe

ňiş getiren gollary Allamyrat Kurbanow, Mülka
man Annagulyýew, Kadyr Berenow, Gurbangeldi 
Sähedow (2) hem-de Daýanç Garajaýew (2) der
wezä girizdi. Ildeşlerimiz bu ýeňişden soň utugy
ny 6-a çykaryp, 9 utukly Eýrandan soň 2-nji ýeri 

eýeledi we Kuweýtde geçiriljek final tapgyryna 
gatnaşmaga ygtyýar aldy. Türkmenistanyň futzal 
ýygyndysy 7-nji gezek bu ýaryşa gatnaşar. 17-nji 
Aziýa Kubogy şu ýylyň 25-nji sentýabryndan 20-
nji oktýabry aralygynda Kuweýtde geçiriler.

Türkmenistanyň futzal ýygyndysy Aziýa Kubogyna gatnaşar

Ýarym finalda iňlis we ispan toparlary duşuşarlar

«Ýurdumyzda oba hojalyk önümlerini öndürijileri maliýe taýdan goldamak        
hakynda» Türkmenistanyň Prezidentiniň 2018-nji ýylyň 12-nji oktýabrynda 

çykaran 942 belgili Karary esasynda
Size aşakdaky ýeňillikli karzlary hödürleýär:

Ýyllyk 1%  bilen 10 ýyla çenli möhlete

oba hojalyk tehnikalaryny, gurallaryny we abzallaryny hem-de oba we 
suw hojalygynda ulanylýan ekskawatorlary hem-de buldozerleri, suwy tygşyt
laýjy tehnikalary, enjamlary, suwaryşda ulanylýan geçirijileri satyn almak üçin;

Ýyllyk 5%  bilen 10 ýyla çenli möhlete

maldarçylygy we guşçulygy ösdürmek, oba hojalyk önümlerini öndür
mek, gaýtadan işlemek we hyzmatlary ýerine ýetirmek bilen bagly maýa go
ýum taslamalaryny maliýeleşdirmek üçin.

Salgysy: Aşgabat ş., Garaşsyzlyk şaýoly, 32. 
Теl.: 40-64-14, 40-64-16, 40-64-17, 40-64-18, 40-64-19, 40-64-20,

40-64-21, 40-64-27, 40-64-28, 40-64-29, 40-64-30, 40-64-31.
Gije-gündiz: 40-60-08 

www.tfeb.gov.tm

Türkmenistanyň Döwlet
daşary ykdysady iş banky

Türkmenistanyň Döwlet daşary ykdysady iş banky

Ösüş ugrunda hyzmatdaşlyk!

«Rysgal» paýdarlar täjirçilik banky —
Biz geljegi Siziň bilen döredýäris.

Habarlaşmak üçin telefon belgilerimiz:
96-46-96.  Faks: 26-38-24.

Siz biziň bankymyzda hasap açyp, öz işjeňligiňiz üçin maliýe gurallaryň amat­
ly görnüşlerini edinýärsiňiz, olar Siziň hasaplaşyklaryňyzy çaltlandyrar, töwek­
gelçilikleriňizi peselder we bank hyzmatlary üçin çykdajylaryňyzy azaldar.

Şu günki gün her bir müşderä aýratyn hyzmat etmek şertlerinde, bank 
önümleriniň we hyzmatlarynyň giň göwrümini Size teklip etmeklige biz taý­
ýar. «Rysgal» paýdarlar täjirçilik banky özüniň plastik kartlaryny çykarýar. 
Kepillendirmek amallary ulanmaklyk, eksportçylara we importçylara özleri­
niň mümkin boljak töwekgelçiliklerini ep-esli peseltmeklige, şeýle-de tarapla­
ryň her biriniň aňryçäk bähbitlerini göz öňünde tutmaklyga şert döredýär.

Diňe müşderi bilen bankyň arasyndaky gatnaşykda döreýän ygtybarlylyk 
we durnuklylyk öňde goýlan maksatlara ýetirýär.

«Rysgal» paýdarlar täjirçilik banky Size 
«Hoş geldiňiz!» diýýär we bankymyzyň

hyzmatlaryndan peýdalanmaga çagyrýar  

Bankymyz tarapyndan amala aşyrylýan hyzmatlar Siziň ähli soraglaryňyzy
we islegleriňizi hili boýunça-da, göwrümi boýunça-da

kanagatlandyrar diýip umyt edýäris.  
Biziň hyzmatlarymyz üçin bellenilen nyrhlar bolsa özüniň elýeterliligi we 

ýönekeýligi bilen Siziň bankymyza bolan ynamyňyzy has-da berkider.

Gadyrly
okyjylar!
«Zaman-Türkmenistan»
 gazetine 2022-nji ýylyň
II ýarym ýyllygy üçin

abuna ýazylyşygy başlady!
Gazetimize ýazylmak üçin 

«Türkmenpoçta»
poçta aragatnaşyk 

kompaniýasynyň islendik
 şahamçasyna ýüz tutup 

bilersiňiz!

Gazetimiziň hepdelik elektron nusgasyny 
«zamanturkmenistan.com.tm»,

«turkmenmetbugat.gov.tm» internet
saýtlaryndan hem-de «Türkmenmetbugat» 

mobil goşundysyndan okap bilersiňiz!

Indeksi 69477.

